К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Сыктывдін» муниципальнӧй районса муниципальнӧй юкӧнлӧн мудоръясын меститчысь республика тӧдчанлуна торйӧн ёна видзан вӧр-ва мутасъяс да Коми АССР-са Министръяс Сӧветлӧн, 
Коми Республикаса Министръяс Сӧветлӧн ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Вынсьӧдны:
1) «Еджыд» республика тӧдчанлуна канму вӧр-ва заказник йылысь положение 1 №-а содтӧд серти;
2) «Важъёлью» республика тӧдчанлуна канму вӧр-ва заказник йылысь положение 2 №-а содтӧд серти;
3) «Ваньваднюр» республика тӧдчанлуна канму вӧр-ва заказник йылысь положение 3 №-а содтӧд серти.
4) «Каргортса» республика тӧдчанлуна канму вӧр-ва заказник йылысь положение 4 №-а содтӧд серти;
5) «Кӧкыльнюр» республика тӧдчанлуна канму вӧр-ва заказник йылысь положение 5 №-а содтӧд серти;
6) «Озёлса» республика тӧдчанлуна канму вӧр-ва заказник йылысь положение 6 №-а содтӧд серти;
7) «Пычимса» республика тӧдчанлуна канму вӧр-ва заказник йылысь положение 7 №-а содтӧд серти;
8) «Сыктывкарса» республика тӧдчанлуна канму вӧр-ва заказник йылысь положение 8 №-а содтӧд серти;
9) «Ташнюр» республика тӧдчанлуна канму вӧр-ва заказник йылысь положение 9 №-а содтӧд серти;
10) «Юил» республика тӧдчанлуна канму вӧр-ва заказник йылысь положение 10 №-а содтӧд серти;
11) «Ярега нюр» республика тӧдчанлуна канму вӧр-ва заказник йылысь положение 11 №-а содтӧд серти.
2. Пыртны Коми АССР-са Министръяс Сӧветлӧн, Коми Республикаса Министръяс Сӧветлӧн ӧткымын шуӧмӧ вежсьӧмъяс 12 №-а содтӧдын индӧм лыддьӧг серти.
3. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь                                                     И. Булатов
Сыктывкар 
2020 вося вӧльгым тӧлысь 26 лун 
569 №
ВЫНСЬӦДӦМА
Коми Республикаса Веськӧдлан котырлӧн
2020 во вӧльгым тӧлысь 26 лунся 569 №-а шуӧмӧн
(1 №-а содтӧд)
«Еджыд» республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
«Еджыд» республика тӧдчанлуна канму вӧр-ва заказниксӧ (водзӧ – заказник) лӧсьӧдӧма «Коми АССР-ын выль заказникъяс да вӧр-ва памятникъяс котыртӧм йылысь» Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм комплекснӧй (ландшафтнӧй) нырвизь.
ООПТ-лӧн тыр ним: «Еджыд» республика тӧдчанлуна канму вӧр-ва заказник.
ООПТ-лӧн дженьыд ним: «Еджыд» заказник.
Заказниксӧ лӧсьӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ   (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны Эжва юлӧн шӧр визулын вӧр-ва ландшафтса ва юкан ягвыв террасаяслысь вӧр-ва комплекссӧ.
2.2. Заказниклӧн шӧр могъяс:
видзны ландшафтнӧй да биологическӧй унапӧлӧслунсӧ, сы лыдын шоча паныдасьлысь быдмӧг сикасъяслысь ценопопуляцияяссӧ;
видзны мувыв да ва экосистемаяслысь гидрологическӧй режимсӧ;
лӧсьӧдны условиеяс, медым туявны вӧр-ва комплексъясын ывлавывса процессъяссӧ да видзӧдны экосистемаяслӧн серпас вежсьӧм бӧрся;
лӧсьӧдны экология боксянь тӧдӧмлун босьтӧм да бурмӧдӧм вылӧ условиеяс.
3. Заказниклӧн меститчанін да площадь
3.1. Заказникыс меститчӧ Паль сиктсянь 8 км войвывлань да шымыртӧ «Сыктывдін» муниципальнӧй районса муниципальнӧй юкӧнлысь да «Емдін» муниципальнӧй районса муниципальнӧй юкӧнлысь мутас юкӧнсӧ.
Заказниклӧн мутасыс меститчӧ Чернамса лесничестволӧн Часса участковӧй лесничествоын 2 (юкӧн), 3-4, 8-15, 22-30, 79-84, 104-108, 132-137, 153-156, 168-170, 178-180 кварталъяслӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 7810,7 га.
______________
* Оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Чернамса лесничестволӧн Часса участковӧй лесничествоын 8 кварталлӧн рытыв-войвыв помсянь 8-10 кварталъяслӧн войвыв мудорті, 11 кварталлӧн войвыв да асыввыв мудоръясті, 12 кварталлӧн войвыв мудорті, 2 кварталлӧн рытыввыв, войвыв (2 выдел кындзи) да асыввыв мудоръясті, 3, 4 кварталъяслӧн войвыв мудоръясті, 4, 15, 30 кварталъяслӧн асыввыв мудоръясті, 30, 29 кварталъяслӧн лунвыв мудоръясті, 84 кварталлӧн асыввыв да лунвыв мудоръясті, 83, 82 кварталъяслӧн лунвыв мудоръясті, 108, 137 кварталъяслӧн асыввыв мудоръясті, 137, 136 кварталъяслӧн лунвыв мудоръясті, 156, 170 кварталъяслӧн асыввыв мудоръясті, 180 кварталлӧн войвыв, асыввыв да лунвыв мудоръясті, 179 кварталлӧн лунвыв мудорті, 178, 168, 153 кварталъяслӧн лунвыв да рытыввыв мудоръясті, 132, 104, 79 кварталъяслӧн рытыввыв мудоръясті, 22 кварталлӧн рытыввыв да войвыв мудоръясті, 8 кварталлӧн рытыввыв мудорті петан чутӧдз.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
4.3. Заказниклӧн мудоръяс йылысь тӧдмӧгъяссӧ пыртӧма Вӧрзьӧдны позьтӧм эмбурлӧн ӧтувъя канму реестрӧ 11:04-9.1, 11:08-9.1 номеръяс улын.
_______________
* Оз йӧзӧдсьы.
5. Заказниклӧн мудоръясын меститчысь
видзан вӧр-ва комплексъяс да налӧн компонентъяс
Заказниклысь видзан вӧр-ва комплекссӧ ёнджыка петкӧдлӧма шӧр пармаын шоча паныдасьлысь кыз йиа кадколаст бӧрын кольӧм ва юкан ягвыв террасаясӧн, юковтӧм ю да шор ковтысъясӧн. Комплекснӧй заказниклӧн мутасын медшӧр видзан компонентӧн лоӧны уна сикас арлыда Pіnus sylvestrіs-ысь пожӧма вӧръяс (ягъяс). Заказникын шор ковтысъяс кузя паськалӧмаӧсь козъя вӧръяс (Pіcea obovata-ысь), кыддза расъяс (Betula pendula-ысь, B. pubescens-ысь) да козъя-кыддза сораса вӧръяс.
Кос пожӧма вӧръясса флоралӧн аслыспӧлӧслунӧн лоӧ сылӧн мыйкӧ мында абутӧмлуныс. Заказниклӧн быдмӧгъяса му эжӧдысь аддзӧма Коми Республикаса гӧрд небӧгӧ (2019) пыртӧм сикас – гӧна купальнича (Pulsatіlla patens). Заказникын пасйӧма шоча паныдасьлысь быдмӧг сикасъяс: коръя да идза нитш – серповиднӧй дихелима (Dіchelyma falcatum) да сосудистӧй быдмӧг расставленнӧй ситурун (Poa remota), кутшӧмъясӧс пыртӧма Быдмӧгъяслӧн лыддьӧгӧ (списокӧ), кодъяслӧн вӧр-ваын олӧм бӧрся колӧ торйӧн видзӧдны да кодъясӧс вӧзйӧма босьтны биология боксянь дӧзьӧр улӧ, мый вынсьӧдӧма Коми Республикаса вӧр-ва озырлун да гӧгӧртас видзан министерстволӧн 2019 во рака тӧлысь 27 лунся 498 №-а тшӧктӧдӧн (3 №-а содтӧд). 
Заказниклӧн фаунаыс лӧсялӧ шӧр пармалы. Видзан мутасыс кыйсян овмӧс нуӧдӧм боксянь тӧдчана кыдзи места, кӧні рӧдмӧны дона кыян лэбач да пемӧс сикасъяс.
6.
Заказник торйӧн ёна видзан режим
6.1.
Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс стрӧитӧм, тайӧ Положениелӧн 6.4 пунктын индӧм случайяс кындзи;
2) линейнӧй объектъяс стрӧитӧм, тайӧ Положениелӧн 6.2 пунктын индӧм случайяс кындзи;
3)
вӧр пуктасъяс кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
4)
вӧр культураяс лӧсьӧдӧмӧн вӧр бурмӧдӧм, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
5)
абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6)
древесина да живица заптӧм;
7)
геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъясын найӧс чукӧртӧм кындзи;
8)
муяс бурмӧдӧм;
9)
видз-му овмӧсса пемӧсъясӧс йирсьӧдӧм (та вылӧ индӧм местаясысь бокын), налы гожся лагеръяс да ваннаяс котыртӧм;
10) прӧмыслӧвӧя кыйсьӧм да промышленнӧя чери кыйӧм; 
11)
туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ заказник мудоръясын меститчысь вӧр-ва комплексъяс да налысь компонентъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи), механическӧй транспорт средствояс кындзи, кутшӧмъяс ветлӧны да сулалӧны тӧвнас, кор усьӧма лым сэк, кор оз лэдзны му эжӧд, быдмӧгъяса му эжӧд да вӧр пуктасъяс жугӧдӧмсӧ;
12) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му эжӧд да быдмӧгъяс тшыкӧдӧмкӧд абу йитчӧм уджъяс кындзи;
13)
мупытшса озырлун, сы лыдын трунда, перйӧм;
14)
заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва бокӧ нуӧдӧм;
15)
химия препаратъяс да мувердас видзӧм да наӧн вӧдитчӧм;
16)
му эжӧд да быдмӧгъяс тшыкӧдӧм, тайӧ Положениелӧн 6.2 да 6.4 пунктъясын индӧм случайяс кындзи;
17)
тайӧ могъяс вылӧ лӧсьӧдӧминъясысь бокын бипуръяс пестӧм;
18) лэбач позъяс да горсъяс жугӧдӧм;
19) аншлагъяс, шлагбаумъяс, стендъяс, мудор петкӧдлысь сюръяяс, мукӧд юӧртан пас да индалысь, экологическӧй ордымъясса да шойччанінъясса оборудование бырӧдӧм да тшыкӧдӧм, пуяс вылын гижалӧм да пасъяс вӧчӧм.
6.2.
Заказниклӧн мутасын позьӧ:
1) заказникӧн веськӧдлысь органкӧд сӧгласуйтӧмӧн нуӧдны наука-туялан, экологияӧн паськыда тӧдмӧдан удж, ладмӧдан рекреация да экологическӧй туризм;
2)
оланпастэчасӧн урчитӧм пӧрадокын любительскӧя да спортивнӧя кыйсьыны;
3)
оланпастэчасӧн урчитӧм пӧрадокын любительскӧя да спортивнӧя кыйны чери;
4)
нуӧдны вӧръясын пӧжарысь да санитарнӧй боксянь видзчысьӧмсӧ могмӧдан, вӧр бурмӧдан да вӧр бӧрся дӧзьӧритан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелысь 6.1 пунктса корӧмъяссӧ тӧд вылӧ босьтӧмӧн;
5)
нуӧдны вӧр овмӧс котыртан да нуӧдан удж;
6) стрӧитны, выльмӧдны, уджӧдны линейнӧй объектъяс, а сідзжӧ сооружениеяс, кутшӧмъяс лоӧны линейнӧй объектъяслӧн торйӧдны позьтӧм технологическӧй юкӧнӧн, сэк, кор найӧс оз позь меститны мӧдлаӧ, а сідзжӧ сы могысь, медым могмӧдны заказник уджӧдӧмсӧ, заказникӧн веськӧдлысь органкӧд сӧгласуйтӧмӧн;
7)
капитальнӧя дзоньтавны линейнӧй объектъяссӧ заказникӧн веськӧдлысь органкӧд сӧгласуйтӧмӧн;
8)
стрӧитны абу капитальнӧй стрӧйбаяс да сооружениеяс, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
9) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
6.3. Заказник мутасын торйӧдсьӧ традиционнӧй овмӧс удж нуӧдан зона, мый меститчӧ му участокын, мыйлӧн кадастрӧвӧй номерыс № 11:08:0101001:6356 
6.4. Тайӧ Положениелӧн 6.3 пунктын индӧм традиционнӧй овмӧс удж нуӧдан зоналӧн мудоръясын позьӧ:
1) стрӧитны, выльмӧдны, уджӧдны капитальнӧя стрӧитан объектъяс урчитӧм медыджыд параметръясын* заказникӧн веськӧдлысь органкӧд сӧгласуйтӧмӧн;
*Заказник мутасын стрӧитны, выльмӧдны позяна капитальнӧя стрӧитан объектъяслӧн медыджыд параметръяс:
	Д/в №

	Заказник мутасын стрӧитны, выльмӧдны позяна 
капитальнӧя стрӧитан объектъяслӧн 
медыджыд параметръяс:
	Урчитӧм 
ыдждалун

	1
	Му участокъяслӧн мудоръяссянь медічӧт отступъяс, м
	6

	2
	Капитальнӧя стрӧитан объектъяслӧн медыджыд джуджда, связь сооружениеяс кындзи, м
	10

	3
	Связь сооружениеяслӧн медыджыд джуджда, м
	30

	4
	Заказниклӧн ӧтувъя площадьысь заказниклӧн мудоръясын стрӧитӧмлӧн медыджыд прӧчент, %
	4


2) капитальнӧя дзоньтавны да косявны капитальнӧя стрӧитан объектъяссӧ да линейнӧй объектъяссӧ заказникӧн веськӧдлысь органкӧд сӧгласуйтӧмӧн;
3) меститны производство да потребление шыбласъяссӧ та вылӧ торйӧн лӧсьӧдӧминъясын.
6.5. Сы могысь, медым чинтыны заказниклӧн ландшафт вылӧ антропогеннӧй тӧдчӧмсӧ да медым этшаджык няйтчӧдысь вещество веськаліс атмосфераса сынӧдӧ, заказниклӧн мутасын механизируйтӧм транспорт вермӧ ветлыны да сулавны сӧмын туйясын, кутшӧмъяс эмӧсь, да сулалӧм вылӧ торйӧн индӧм местаясын да заказниклӧн мутасын механизируйтӧм транспорт единицаяслӧн ветлан суткися норма (лыд) мындаын.
Механизируйтӧм транспорт единицаяслӧн ветлан суткися нормаыс (лыдыс) вына волыны тшӧктан система пыртан период вылӧ, сы лыдын и мынтысян подув вылын.
Заказниклӧн мутасын механизируйтӧм транспорт единицаяслӧн ветлан суткися нормасӧ (лыдсӧ), волыны тшӧктан система пыртан периодсӧ, заказниклӧн мутасын механизируйтӧм транспортлы ветлыны да сулавны тшӧктан (лэдзан) формасӧ да сійӧс сетан пӧрадоксӧ урчитӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалан да сійӧс могмӧдан мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
7.7. Заказниклӧн мутасын меститӧны да уджӧдӧны зданиеяс да сооружениеяс, кутшӧмъяс пырӧны Коми Республикаса канму эмбурӧ.
Пасйӧд. Мудоръяссӧ опишитӧма Чернамса лесничестволысь 2003 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2020 во вӧльгым тӧлысь 26 лунся 569 №-а шуӧмӧн
(2 №-а содтӧд)
«Важъёлью» республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
«Важъёлью» республика тӧдчанлуна канму вӧр-ва заказниксӧ (водзӧ – заказник) лӧсьӧдӧма «Республика тӧдчанлуна заказникъяс да вӧр-ва памятникъяс йылысь положениеяс вынсьӧдӧм да выль заказникъяс котыртӧм йылысь» Коми Республикаса Министръяс Сӧветлӧн 1993 во рака тӧлысь 1 лунся 110 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм комплекснӧй (ландшафтнӧй) нырвизь.
ООПТ-лӧн тыр ним: «Важъёлью» республика тӧдчанлуна канму     вӧр-ва заказник.
ООПТ-лӧн дженьыд ним: «Важъёлью» заказник.
Заказниксӧ лӧсьӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны Важъёлью ю пӧлӧн (Сыктыв юлӧн шуйга вож) вӧр-ва комплекссӧ.
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ, сы лыдын шоча паныдасьлысь пемӧс да быдмӧг сикасъяслысь ценопопуляцияяссӧ;
лӧсьӧдны условиеяс, медым туявны вӧр-ва комплексъясын ывлавывса процессъяссӧ да видзӧдны экосистемаяслӧн серпас вежсьӧм бӧрся;
лӧсьӧдны экология боксянь тӧдӧмлун бурмӧдӧм да туризм вылӧ условиеяс.
3. Заказниклӧн меститчанін да площадь
3.1. Заказникыс меститчӧ «Сыктывдін» муниципальнӧй районса муниципальнӧй юкӧнлӧн мутасын Выльгорт сиктсянь 6 км рытыв-войвывлань.
Заказниксӧ петкӧдлӧма кык участокӧн (кластерӧн), сы лыдын:
1) 1 №-а участок меститчӧ Сыктывкарса лесничестволӧн Сыктывкарса участковӧй лесничествоын 90, 91, 104, 107, 125-127 кварталъяслӧн, Сыктывкарса лесничестволӧн Выльгортса участковӧй лесничествоын 14, 15, 30 кварталъяслӧн мудоръясын. Участоклӧн мутасӧ пырӧны индӧм кварталъясын вӧр фондса муяс да видз-му овмӧс тӧдчанлуна муяс, кутшӧмъяс меститчӧны Сыктывкарса лесничестволӧн Сыктывкарса участковӧй лесничествоын 91, 104, 107, 126, 127 кварталъясын да Сыктывкарса лесничестволӧн Выльгортса участковӧй лесничествоын 14 кварталын. Участоклӧн площадьыс лоӧ 1560 га;
2) 2 №-а участок меститчӧ Сыктывкарса лесничестволӧн Выльгортса участковӧй лесничествоын 48 кварталлӧн мудоръясын. Участоклӧн площадьыс лоӧ 40 га.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 1589,13 га.
______________
* Оз йӧзӧдсьы.
4. Заказниклӧн мудоръяс
4.1. 1 №-а участокын Сыктывкарса лесничестволӧн Сыктывкарса участковӧй лесничествоын 90 кварталлӧн рытыв-войвыв помсянь 90, 91 кварталъяслӧн войвыв мудоръясті, водзӧ Сыктывкарса лесничестволӧн Выльгортса участковӧй лесничествоын 91, 104 кварталъяслӧн асыввыв мудоръясті, 107, 127 кварталъяслӧн войвыв да асыввыв мудоръясті, 15 кварталлӧн войвыв да асыввыв мудорті, Сыктывкарса лесничестволӧн Сыктывкарса участковӧй лесничествоын 30 кварталлӧн асыввыв, асыв-лунвыв да рытыввыв мудорті, 14 кварталлӧн лунвыв да рытыввыв мудоръясті, 126, 125 кварталъяслӧн лунвыв мудоръясті, 125, 104 кварталъяслӧн рытыввыв мудоръясті, 90 кварталлӧн лунвыв да рытыввыв мудоръясті петан чутӧдз.
2 №-а участокын Сыктывкарса лесничестволӧн Выльгортса участковӧй лесничествоын 48 кварталлӧн мудоръясті.
Заказниклӧн мутасӧ оз пыр «Сыктывкар кытшовтан (Сыктывкарса лесничестволӧн Сыктывкарса участковӧй лесничестволӧн 126, 127 кварталъясын да Сыктывкарса лесничестволӧн Выльгортса участковӧй лесничестволӧн 14 кварталын)» участокын «Сыктывкар – Ухта» автотуйлӧн кежӧд визь, мыйлӧн пасьтаыс 100 м, да Сыктывкарса лесничестволӧн Сыктывкарса участковӧй лесничествоын 90, 91 кварталъяс пыр мунысь муйӧж туйлӧн кежӧд визь, мыйлӧн пасьтаыс 120 м.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
4.3. Заказниклӧн мудоръяс йылысь тӧдмӧгъяссӧ пыртӧма Вӧрзьӧдны позьтӧм эмбурлӧн ӧтувъя канму реестрӧ 11:04-9.3 номер улын.
_______________
* Оз йӧзӧдсьы.
5. Заказниклӧн мудоръясын меститчысь
видзан вӧр-ва комплексъяс да налӧн компонентъяс
Заказниклӧн быдмӧгъяса му эжӧдыс ёнджыкасӧ вежсьӧма антропогеннӧй удж вӧсна. Водзынджык вевтыртысь веж нитшка  нэмӧвӧйся козъя вӧръяс местаын пӧрӧдчӧмъяс бӧрын артмисны пипуа (Populus tremula-ысь) да кыддза (Betula pendula-ысь, Betula pubescens-ысь) вӧръяс. Тшӧтшкӧсінъясын козъя вӧръясыс (Pіcea obovata-ысь) кольӧмаӧсь абу ыджыд юкӧнъясӧн, тайӧ вӧръясын тӧдчана коръя пӧрӧдаяслӧн пайыс. Важъёлью юлӧн ковтысыс унджык юкӧнас нюрсялӧма. Тані паськалӧмаӧсь туруна-нитшка козъя да кыддза вӧръяс, а сідзжӧ туруна-нитшка-гипнӧвӧй ключ нюръяс, кӧні быдмӧны лыд серти тӧдчана орхидеяяслӧн – настоящӧй адама главалӧн (Cyprіpedіum calceolus), кровавӧй мӧсняк турунлӧн (Dactylorhіza іncarnata) да Траунштейнерлӧн мӧсняк турунлӧн (Dactylorhіza traunsteіnerі) – популяцияяс.
Заказникса сосудистӧй быдмӧгъяслӧн флораын артавсьӧ 57 котырысь да 175 рӧдысь 282 сикас. Резерватын аддзӧмаӧсь сикасъяс, кутшӧмъясӧс пыртӧма Коми Республикаса гӧрд небӧгӧ (2019): кровавӧй мӧсняк турун, Траунштейнерлӧн мӧсняк турун, кортӧм надбородник (Epіpogіum aphyllum), настоящӧй адама глава, ӧти коръя турун (Calypso bulbosa), ӧти коръя виж турун (Malaxіs monophyllos), виргинскӧй гроздовник (Botrychіum vіrgіnіanum), Селькиркалӧн чардби турун (Vіola selkіrkіі). Заказник мутасын сідзжӧ быдмӧны сикасъяс, кутшӧмъясӧс пыртӧма Быдмӧгъяслӧн лыддьӧгӧ (списокӧ), кодъяслӧн вӧр-ваын олӧм бӧрся колӧ торйӧн видзӧдны да кодъясӧс вӧзйӧма босьтны биология боксянь дӧзьӧр улӧ, мый вынсьӧдӧма Коми Республикаса вӧр-ва озырлун да гӧгӧртас видзан министерстволӧн 2019 во рака тӧлысь 27 лунся 498 №-а тшӧктӧдӧн (3 №-а содтӧд): посни наридз турун (Platanthera bіfolіa), Фукслӧн мӧсняк турун (Dactylorhіza fuchsіі), комаринӧй кокушник (Gymnadenіa conopsea). Нитшъяслӧн флораын артавсьӧ 53 рӧдысь да 25 котырысь 85 сикас. Заказникын аддзӧмаӧсь нитш сикасъяс, кутшӧмъясӧс пыртӧма Коми Республикаса гӧрд небӧгӧ (2019): полудюймовӧй барбула (Вarbula unguіculata), серповиднӧй дихелима (Dіchelyma falcatum) да перистӧй неккера (Neckera pennata). Ройяслӧн списокын артавсьӧ 144 сикас, на лыдын легочнӧй лобария (Lobarіa pulmonarіa), кутшӧмӧс пыртӧма Коми Республикаса гӧрд небӧгӧ (2019) да Россия Федерацияса гӧрд небӧгӧ (2008).
Заказникын аддзӧма 162 сикас трутовӧй тшак. Тайӧ группаысь куим сикас тшаксӧ (пестиковӧй клавариадельфус (Clavarіadelphus pіstіllarіs), руд лисичка (Craterellus cornucopіoіdes), сминающӧйся юнгхуния (Junghuhnіa collabens)) пыртӧма Коми Республикаса гӧрд небӧгӧ (2019). Пу тшыкӧдысь ӧткымын сикас тшак, пример вылӧ, Мюррейлӧн цистостереум (Cystostereum murrayі), разбежистӧй флебия (Phlebіa tremellosa), тӧвся постия (Postіa hіbernіca) да сминающӧйся юнгхуния лоӧ действеннӧй вӧръяслӧн тӧдчана индикаторъяс пиысь ӧтиӧн, мукӧдыс (ржавчиннӧй астеродон (Asterodon ferrugіnosus), алӧйгӧрд фомитопсис (Fomіtopsіs rosea), привлекательнӧй онния (Onnіa leporіna), рудовгӧрд-сім феллинус (Phellіnus ferrugіneofuscus), винограднӧй ф. (Phellіnus vіtіcola), югъялысь пикнопореллус (Pycnoporellus fulgens)) – пӧрысь вӧръясын медся тӧдчана сикасъяс.
Заказникын мувыв сюрса лыаяслӧн фаунаын артавсьӧ амфибияяслӧн вит пӧлӧс сикасӧдз, нёль сикас рептилия, 103 сикас лэбач да 41 сикас млекопитающӧй.
Заказник отсалӧ видзны да рӧдмӧдны уна сикас вӧрса пемӧссӧ карсянь матын. Тӧвся периодын кыйсян пемӧсъяс лыдысь тані тшӧкыда аддзан кӧчӧс (Lepus tіmіdus), урӧс (Scіurus vulgarіs), ручӧс (Vulpes vulpes), сьӧдбӧжӧс (Mustela ermіnea), вӧрса туланӧс (Martes martes), сьӧлаӧс (Bonasa bonasіa). Гожся периодӧ позьӧ аддзыны сьӧдовгӧрд ошкӧс (Ursus arctos), визяордаӧс (Tamіas sіbіrіcus), Важъёлью юысь – джынвыйӧ ваын олысь млекопитающӧйясӧс: юса мойӧс (Castor fіber), юса вурдӧс (Lutra lutra), американскӧй анчаӧс (Neovіson vіson). Сідзжӧ заказниклӧн мутасын пасйӧма шоча паныдасьлысь лэбач сикас – кузь бӧжа тупъюр (Strіx uralensіs), кодӧс пыртӧма Коми Республикаса гӧрд небӧгӧ (2019).
6.
Заказник торйӧн ёна видзан режим
6.1.
Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс да линейнӧй объектъяс стрӧитӧм, тайӧ Положениелӧн 6.2 пунктын индӧм случайяс кындзи;
2)
вӧр пуктасъяс кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3)
вӧр культураяс лӧсьӧдӧмӧн вӧр бурмӧдӧм, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
4)
абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
5)
древесина да живица заптӧм;
6)
геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъяс вылӧ найӧс чукӧртӧм кындзи;
7)
муяс бурмӧдӧм; 
8)
видз-му овмӧсса пемӧсъясӧс йирсьӧдӧм (та вылӧ индӧм местаясысь бокын), налы гожся лагеръяс да ваннаяс котыртӧм;
9)
прӧмыслӧвӧя кыйсьӧм да промышленнӧя чери кыйӧм; 
10)
туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзан мероприятиеяс, а сідзжӧ заказник мудоръясын меститчысь вӧр-ва комплексъяс да налысь компонентъяс видзан да бӧр лӧсьӧдан мероприятиеяс нуӧдӧмкӧд йитчӧм случайяс кындзи), механическӧй транспорт средствояс кындзи, кутшӧмъяс ветлӧны да сулалӧны тӧвнас, кор усьӧма лым сэк, кор оз лэдзны му эжӧд, быдмӧгъяса му эжӧд да вӧр пуктасъяс жугӧдӧмсӧ;
11) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му эжӧд да быдмӧгъяс тшыкӧдӧмкӧд абу йитчӧм уджъяс кындзи;
12)
мупытшса озырлун перйӧм;
13)
заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс складируйтӧм да меститӧм (видзӧм да гуалӧм), ортсӧ лэдзан ва бокӧ нуӧдӧм;
14)
химия препаратъяс да мувердас видзӧм да наӧн вӧдитчӧм;
15)
му эжӧд да быдмӧгъяс тшыкӧдӧм, вӧчны позяна удж сикасъяс збыльмӧдан случайяс кындзи;
16)
тайӧ могъяс вылӧ лӧсьӧдӧминъясысь бокын бипуръяс ӧзтӧм;
17) лэбач позъяс да горсъяс жугӧдӧм;
18) аншлагъяс, шлагбаумъяс, стендъяс, мудор петкӧдлысь сюръяяс, мукӧд юӧртан пас да индалысь, экологическӧй ордымъясса да шойччанінъясса оборудование бырӧдӧм да тшыкӧдӧм, пуяс вылын гижалӧм да пасъяс вӧчӧм.
6.2. Заказниклӧн мутасын позьӧ:
1)
заказникӧн веськӧдлысь органкӧд сӧгласуйтӧмӧн нуӧдны наука-туялан, экологияӧн паськыда тӧдмӧдан да туристическӧй удж;
2)
оланпастэчасӧн урчитӧм пӧрадокын любительскӧя да спортивнӧя кыйсьыны;
3)
оланпастэчасӧн урчитӧм пӧрадокын любительскӧя да спортивнӧя кыйны чери; 
4)
нуӧдны вӧръясын пӧжарысь да санитарнӧй боксянь видзчысьӧмсӧ могмӧдан, вӧр бурмӧдан да вӧр бӧрся дӧзьӧритан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелысь 6.1 пунктса корӧмъяс тӧд вылӧ босьтӧмӧн;
5)
нуӧдны вӧр овмӧс котыртан да нуӧдан удж;
6)
стрӧитны, выльмӧдны, уджӧдны капитальнӧя стрӧитан объектъяс урчитӧм медыджыд параметръясын* сэк, кор найӧс оз позь меститны мӧдлаӧ, а сідзжӧ сы могысь, медым могмӧдны заказник уджӧдӧмсӧ, заказникӧн веськӧдлысь органкӧд сӧгласуйтӧмӧн;
*Заказник мутасын стрӧитны, выльмӧдны позяна капитальнӧя стрӧитан объектъяслӧн медыджыд параметръяс:
	Д/в №
	Заказник мутасын стрӧитны, выльмӧдны позяна 
капитальнӧя стрӧитан объектъяслӧн 
медыджыд параметръяс:
	Урчитӧм 
ыдждалун

	1
	Му участокъяслӧн мудоръяссянь медічӧт отступъяс, м
	6

	2
	Капитальнӧя стрӧитан объектъяслӧн медыджыд джуджда, связь сооружениеяс кындзи, м
	10

	3
	Связь сооружениеяслӧн медыджыд джуджда, м
	30

	4
	Заказниклӧн ӧтувъя площадьысь заказниклӧн мудоръясын стрӧитӧмлӧн медыджыд прӧчент, %
	4


7)
стрӧитны, выльмӧдны, уджӧдны линейнӧй объектъяс, а сідзжӧ сооружениеяс, кутшӧмъяс лоӧны линейнӧй объектъяслӧн торйӧдны позьтӧм технологическӧй юкӧнӧн, сэк, кор найӧс оз позь меститны мӧдлаӧ, а сідзжӧ сы могысь, медым могмӧдны заказник уджӧдӧмсӧ, заказникӧн веськӧдлысь органкӧд сӧгласуйтӧмӧн;
8)
капитальнӧя дзоньтавны да косявны капитальнӧя стрӧитан объектъяссӧ да линейнӧй объектъяссӧ заказникӧн веськӧдлысь органкӧд сӧгласуйтӧмӧн;
9)
стрӧитны абу капитальнӧй стрӧйбаяс да сооружениеяс, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
10) Сыктывкарса лесничестволӧн Сыктывкарса участковӧй лесничестволӧн 107 кварталын – бурмӧдны уджӧдӧм лыа перъянінын муяссӧ;
11) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалан да сійӧс могмӧдан мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Мудоръяссӧ опишитӧма Сыктывкарса лесничестволысь 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2020 во вӧльгым тӧлысь 26 лунся 569 №-а шуӧмӧн
(3 №-а содтӧд)
«Ваньваднюр» республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
«Ваньваднюр» республика тӧдчанлуна канму вӧр-ва заказниксӧ (водзӧ – заказник) лӧсьӧдӧма «Коми АССР-ын выль заказникъяс да вӧр-ва памятникъяс котыртӧм йылысь» Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм гидрологическӧй (нюрвывса) нырвизь.
ООПТ-лӧн тыр ним: «Ваньваднюр» республика тӧдчанлуна канму вӧр-ва заказник.
ООПТ-лӧн дженьыд ним: «Ваньваднюр» заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг. 
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны нюрвывса турипувлысь (Oxycoccus palustrіs) быдманінъяссӧ да быдман условиеяссӧ.
2.2. Заказниклӧн шӧр могъяс: 
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ;
видзны мувывса да ва экосистемаяслысь гидрологическӧй режимсӧ;
лӧсьӧдны условиеяс, медым туявны вӧр-ва комплексъясын ывлавывса процессъяссӧ да видзӧдны экосистемаяслӧн серпас вежсьӧм бӧрся.
3. Заказниклӧн меститчанін да площадь
3.1. Заказникыс меститчӧ «Сыктывдін» муниципальнӧй районса муниципальнӧй юкӧнлӧн мутасын, Озёл сиктсянь 4 км асыввывлань.
Заказниклӧн мутасыс меститчӧ Сыктывкарса лесничестволӧн Трёхозёркаса участковӧй лесничествоын 132-134, 196, 200, 202 кварталъяслӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2.
 Заказник мутаслӧн площадьыс лоӧ 500 га.
_______________
* Оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Сыктывкарса лесничестволӧн Трёхозёркаса участковӧй лесничествоын 133 кварталса 3 выделлӧн войвыв помсянь 133 кварталса 3 выделлӧн асыввыв мудорті, 196 кварталса 1 выделлӧн войвыв да асыв-войвыв мудоръясті, 196 кварталса 5 выделлӧн войвыв мудорті, 196 кварталса 6 выделлӧн войвыв, асыввыв да лунвыв мудоръясті, 134 кварталса 1 выделлӧн лунвыв мудорті, 133 кварталса 4 выделлӧн асыввыв да лунвыв мудоръясті, 202 кварталса 4 выделлӧн лунвыв да рытыввыв мудоръясті, 200 кварталса 8, 14 выделъяслӧн лунвыв мудоръясті, 200 кварталса 8 выделлӧн лунвыв, рытыввыв да войвыв мудоръясті, 132 кварталса 18 выделлӧн рытыв-войвыв мудорті, 132 кварталса 17, 18 выделъяслӧн войвыв мудоръясті, 133 кварталса 2 выделлӧн рытыввыв да войвыв мудоръясті, 133 кварталса 3 выделлӧн рытыв-войвыв мудорті петан чутӧдз.
Заказниклӧн мутасӧ сідзжӧ тырвыйӧ пырӧ Сыктывкарса лесничестволӧн Трёхозёркаса участковӧй лесничествоын 132 кварталса 19 выдел.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
_______________
* Оз йӧзӧдсьы.
5. Заказниклӧн мудоръясын меститчысь
 видзан вӧр-ва комплексъяс да налӧн компонентъяс
Видзан вӧр-ва комплекссӧ петкӧдлӧма вуджан типа нюрӧн, коді васӧ босьтӧ уналаысь. Васӧ босьтӧ уналаысь. Микрорельефыс шӧркодь да гырысь вутшка, местаясын вуджӧ вутшка-гыбадаӧ. Став массив кузя паныдасьӧ обыкновеннӧй пожӧм (Pіnus sylvestrіs), местаясӧн сійӧ артмӧдӧ ярус, кӧні пуясыс абу ёна джуджыдӧсь да быдмӧны гежӧда. Нюр дорын, кӧні минеральнӧй питаниелӧн условиеясыс бурджыкӧсь, обыкновеннӧй пожӧмкӧд ӧттшӧтш быдмӧ пашкыр кыдз (Betula pubescens).
Нюрлысь шӧр площадьсӧ босьтӧны эжӧра-нитшка ӧткотыръяс, кӧні вевтыртӧны бутыльчатӧй эжӧр (Carex rostrata) либӧ влагалищнӧй гӧнаюр (Erіophorum vagіnatum). Тшӧкыда сэні паныдасьлӧ мукӧд быдмӧг, сы лыдын и гӧгрӧс турипув. Му веркӧссӧ артмӧдӧ уна сикас нюр нитш. 5-сянь 15%-ӧдз нюрлысь площадьсӧ босьтӧны куста-нитшка вутшъяс, кӧні рудовгӧрд нюр нитшкын быдмӧ уна пӧлӧс нюрвывса куст: нюрвывса момга турун (Chamaedaphne calyculata), керч (Ledum palustre), векньыд коръя подбел (Andromeda polіfolіa), обыкновеннӧй чӧдлач (Vaccіnіum ulіgіnosum), гӧгрӧс турипув. Тшӧкыда вутшъяс вылысь позьӧ аддзыны мырпом (Rubus chamaemorus) да влагалищнӧй гӧнаюр (Erіophorum russeolum). Массив шӧрын неыджыд васӧд йӧнӧдъясын да гыбадъясын паныдасьлӧны этша сикаса шейхцерияа-нитшка ӧткотыръяс. Татшӧм условиеясын, нюр нитшъяс кындзи, зэв уна быдмӧ сӧмын нюрвывса шейхцерия (Scheuchzerіa palustrіs). Тані пасйӧм мукӧд быдмӧгыс, шуам, влагалищнӧй гӧнаюр, лысватурун (Drosera rotundіfolіa), турипув, этша быдмӧны да найӧ тшӧкыда жебӧсь.
Нюрлӧн рытыввывладорас нюжалӧ визувтан гыбад. Минеральнӧй питаниелӧн условиеясыс тані бурджыкӧсь, та вӧсна сикасъяслӧн унапӧлӧслуныс тӧдчымӧн ыджыдджык, нюрлӧн мукӧд юкӧн серти. Пырджык паныдасьлӧны уна пӧлӧс туруна-нитшка да туруна ӧткотыръяс, кутшӧмъясӧс артмӧдӧмын тӧдчана пай босьтӧны мезотрофнӧй эжӧръяс, гӧнаюръяс, кадвуж (Menyanthes trіfolіata), нюр выв вой турун (Epіlobіum palustre), гладкӧй нюр нитш (Sphagnum teres) да мукӧд.
Видзан мутасын аддзӧма 50-ысь унджык сикас сосудистӧй быдмӧг да нитш. На пиысь унджыкыс лӧсялӧ вуджан да вылыс нюръяслы.
6.
Заказник торйӧн ёна видзан режим
6.1.
Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс стрӧитӧм;
2) линейнӧй объектъяс стрӧитӧм, тайӧ Положениелӧн 6.2 пунктын индӧм случайяс кындзи;
3) абу капитальнӧй стрӧйбаяс да сооружениеяс стрӧитӧм, заказниклысь уджалӧмсӧ могмӧдӧм могысь стрӧитӧм кындзи;
4) пуяс да кустъяс кералӧм да механическӧя жугӧдӧм (виччысьтӧм да аварийнӧй ситуацияяс серти случайяс кындзи);
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) прӧмыслӧвӧя кыйсьӧм;
7) муяс бурмӧдӧм;
8) химия препаратъяс да мувердас видзӧм да наӧн вӧдитчӧм;
9) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ заказник мудоръясын меститчысь вӧр-ва комплексъяс да налысь компонентъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи), механическӧй транспорт средствояс кындзи, кутшӧмъяс ветлӧны да сулалӧны тӧвнас, кор усьӧма лым сэк, кор оз лэдзны му эжӧд, быдмӧгъяса му эжӧд да вӧр пуктасъяс жугӧдӧмсӧ;
10) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му эжӧд да быдмӧгъяс тшыкӧдӧмкӧд абу йитчӧм уджъяс кындзи;
11) мупытшса озырлун, сы лыдын трунда, перйӧм;
12) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс складируйтӧм да меститӧм (видзӧм да гуалӧм), ортсӧ лэдзан ва нуӧдӧм;
13) геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъяс вылӧ найӧс чукӧртӧм кындзи;
14) му эжӧд да быдмӧгъяс тшыкӧдӧм, вӧчны позяна удж сикасъяс збыльмӧдан случайяс кындзи;
15) лэбач позъяс жугӧдӧм;
16) аншлагъяс, шлагбаумъяс, стендъяс, мудор петкӧдлысь сюръяяс, мукӧд юӧртан пас да индалысь, экологическӧй ордымъясса да шойччанінъясса оборудование бырӧдӧм да тшыкӧдӧм, пуяс вылын гижалӧм да пасъяс вӧчӧм.
6.2.
Заказниклӧн мутасын позьӧ:
1)
заказникӧн веськӧдлысь органкӧд сӧгласуйтӧмӧн нуӧдны наука-туялан уджъяс;
2)
оланпастэчасӧн урчитӧм пӧрадокын любительскӧя да спортивнӧя кыйсьыны;
3)
нуӧдны вӧръясын пӧжарысь да санитарнӧй боксянь видзчысьӧмсӧ могмӧдан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелысь 6.1 пунктса корӧмъяс тӧд вылӧ босьтӧмӧн;
4)
нуӧдны вӧр овмӧс котыртан да нуӧдан удж;
5)
стрӧитны, выльмӧдны, уджӧдны линейнӧй объектъяс сэк, кор найӧс оз позь меститны мӧдлаӧ, а сідзжӧ сы могысь, медым могмӧдны заказник уджӧдӧмсӧ, заказникӧн веськӧдлысь органкӧд сӧгласуйтӧмӧн;
6)
заказникӧн веськӧдлысь органкӧд сӧгласуйтӧмӧн капитальнӧя дзоньтавны линейнӧй объектъяс;
7)
нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалан да сійӧс могмӧдан мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Мудоръяссӧ опишитӧма Сыктывкарса лесничестволысь 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2020 во вӧльгым тӧлысь 26 лунся 569 №-а шуӧмӧн
(4 №-а содтӧд)
«Каргортса» республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
«Каргортса» республика тӧдчанлуна канму вӧр-ва заказниксӧ (водзӧ – заказник) лӧсьӧдӧма «Каргортса» республика тӧдчанлуна видзан вӧр-ва ландшафт артмӧдӧм йылысь» Коми Республикаса Веськӧдлан котырлӧн 2012 во моз тӧлысь 13 лунся 343 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм комплекснӧй (ландшафтнӧй) нырвизь.
ООПТ-лӧн тыр ним: «Каргортса» республика тӧдчанлуна канму      вӧр-ва заказник.
ООПТ-лӧн дженьыд ним: «Каргортса» заказник.
Заказниксӧ лӧсьӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны вӧр-ва ландшафтсӧ, кытчӧ пырӧ Сыктыв юлӧн шуйга берегын да сы ув мутасын юрскӧй кадӧ вӧр-ваын артмылӧм тыдалана пуктӧгъяссӧ.
2.2. Заказниклӧн шӧр могъяс: 
видзны вӧр-ва ландшафтлысь уна сикас геоморфологическӧй форма;
видзны юрскӧй системаса шӧр юкӧнлӧн сыктывса свиталысь парастратотипсӧ, кульчуньяслысь, аммонитъяслысь, саридзса юрскӧй сюрса лыаяслӧн лы колясъяслысь палеонтологическӧй меститчанінсӧ;
видзны ландшафтнӧй да биологическӧй унапӧлӧслунсӧ, сы лыдын шоча паныдасьлысь рой сикасъяслысь ценопопуляцияяссӧ;
лӧсьӧдны экология боксянь тӧдӧмлун босьтӧм да бурмӧдӧм вылӧ условиеяс.
3. Заказниклӧн меститчанін да площадь
3.1. Заказник меститчӧ «Сыктывдін» муниципальнӧй районса муниципальнӧй юкӧнлӧн мутасын, Каргорт грездсянь 100 м асыввывлань.
Заказник мутасыс меститчӧ Сыктыв юлӧн шуйга берегын Лӧпъю ю вожсянь 1 км кывтыдлань.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 7,4 га.
_______________
* Оз йӧзӧдсьы.
4. Заказниклӧн мудоръяс
4.1. Заказниклӧн мудоръясыс мунӧны визь кузя, мый йитӧ татшӧм географическӧй координатаяса чутъяс:
	Чут
№
	Координатаяс

	
	Х
	Y

	1
	778630.63
	250988.68
	
	
	

	2
	778714.25
	251131.81
	
	
	

	3
	778698.82
	251245.15
	
	
	

	4
	778680.24
	251242.17
	
	
	

	5
	778630.71
	251218.33
	
	
	

	6
	778556.41
	251204.93
	
	
	

	7
	778500.69
	251191.53
	
	
	

	8
	778488.31
	251193.03
	
	
	

	9
	778451.16
	251173.65
	
	
	

	10
	778389.24
	251151.3
	
	
	

	11
	778370.66
	251133.41
	
	
	

	12
	778290.18
	251142.39
	
	
	

	13
	778262.31
	251099.15
	
	
	

	14
	778268.48
	251012.65
	
	
	

	15
	778305.62
	251008.16
	
	
	

	16
	778324.19
	251008.16
	
	
	

	17
	778379.92
	251023.05
	
	
	

	1
	778630.63
	250988.68
	
	
	


4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
4.3. Заказниклӧн мудоръяс йылысь тӧдмӧгъяссӧ пыртӧма Вӧрзьӧдны позьтӧм эмбурлӧн ӧтувъя канму реестрӧ 11:04-9.2 номер улын.
_______________
* Оз йӧзӧдсьы.
5. Заказниклӧн мудоръясын меститчысь
видзан вӧр-ва комплексъяс да налӧн компонентъяс
Видзан вӧр-ва комплекссӧ петкӧдлӧма уна пӧлӧс геоморфологическӧй ландшафт формаясӧн, кутшӧмъяс артмӧмаӧсь уна пӧлӧс генетическӧй процессъяс бӧрын: эрозионнӧй (юса террасаяс, ойдланін), гравитационнӧй (кырӧдъяс, буждӧмъяс), флювиальнӧй (кырӧмъяс).
Ыб сиктлӧн матігӧгӧрын заказниклӧн мутасын нёльӧд юкӧда артмӧмторъяс улын куйлӧны юрскӧй системалӧн шӧр да вылыс юкӧнъясса пуктӧгъяс, сы лыдын юрскӧй системалӧн шӧр юкӧнысь сыктывса свиталӧн парастратотип, кульчуньяслӧн, аммонитъяслӧн, саридзса юрскӧй сюрса лыаяслӧн лы колясъяслӧн палеонтологическӧй меститчанін: саридзса рептилияяслӧн да химерӧвӧй черияслӧн; сидеритлӧн (кӧрт излӧн), желваковӧй фосфоритъяслӧн, сотчысь сланечьяслӧн да стеклӧа лыалӧн петкӧдчӧм. Восьсаинъясын сыктывса свиталӧн субконтинентальнӧй пуктӧгъяслӧн да шӧр-вылыс юкӧнын саридзса пуктӧгъяслӧн вынйӧрыс лоӧ 12 да 5 м лӧсялӧмӧн. Таысь кындзи, Ыб сикт матігӧгӧрын волжскӧй яруслӧн артмӧмторъяс вундасын позьӧ аддзыны 1,1 метраӧдз ӧтувъя вынйӧрӧн сотчысь сланечьяслысь вит пачка, кутшӧмъяс пырӧны битуминознӧй сёй пластӧ, мыйлӧн ӧтувъя вынйӧрыс 2,3 м.
Заказникын вӧлі аддзӧма кык сикас рой липовӧй пармелина (Parmelіna tіlіacea) да легочнӧй лобария (Lobarіa pulmonarіa), кутшӧмъясӧс пыртӧма Коми Республикаса гӧрд небӧгӧ (2019).
6.
Заказник торйӧн ёна видзан режим
6.1.
Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1)
капитальнӧя стрӧитан объектъяс да линейнӧй объектъяс стрӧитӧм, тайӧ Положениелӧн 6.2 пунктын индӧм случайяс кындзи;
2)
вӧр кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3)
вӧр культураяс лӧсьӧдӧмӧн вӧр бурмӧдӧм, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, вӧр бурмӧдӧм кындзи;
4)
абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
5)
древесина да живица заптӧм;
6)
геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъяс вылӧ найӧс чукӧртӧм кындзи;
7)
муяс бурмӧдӧм;
8)
турун ытшкӧм да видз-му овмӧсса пемӧсъясӧс та вылӧ индӧм местаясысь бокын йирсьӧдӧм, налы гожся лагеръяс да ваннаяс котыртӧм;
9)
прӧмыслӧвӧя кыйсьӧм да промышленнӧя чери кыйӧм;
10)
туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзан мероприятиеяс, а сідзжӧ заказник мудоръясын меститчысь вӧр-ва комплексъяс да налысь компонентъяс видзан да бӧр лӧсьӧдан мероприятиеяс нуӧдӧмкӧд йитчӧм случайяс кындзи), механическӧй транспорт средствояс кындзи, кутшӧмъяс ветлӧны да сулалӧны тӧвнас, кор усьӧма лым сэк, кор оз лэдзны му эжӧд, быдмӧгъяса му эжӧд да вӧр пуктасъяс жугӧдӧмсӧ;
11) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му эжӧд да быдмӧгъяс тшыкӧдӧмкӧд абу йитчӧм уджъяс кындзи;
12)
мупытшса озырлун перйӧм;
13) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс складируйтӧм да меститӧм (видзӧм да гуалӧм), ортсӧ лэдзан ва бокӧ нуӧдӧм;
14) химия препаратъяс да мувердас видзӧм да наӧн вӧдитчӧм;
15)
му эжӧд да быдмӧгъяс тшыкӧдӧм, вӧчны позяна удж сикасъяс збыльмӧдан случайяс кындзи;
16)
тайӧ могъяс вылӧ лӧсьӧдӧминъясысь бокын бипуръяс пестӧм;
17) лэбач позъяс да горсъяс жугӧдӧм;
18) аншлагъяс, шлагбаумъяс, стендъяс, мудор петкӧдлысь сюръяяс, мукӧд юӧртан пас да индалысь, экологическӧй ордымъясса да шойччанінъясса оборудование бырӧдӧм да тшыкӧдӧм, пуяс вылын гижалӧм да пасъяс вӧчӧм.
6.2.
Заказниклӧн мутасын позьӧ:
1)
заказникӧн веськӧдлысь органкӧд сӧгласуйтӧмӧн нуӧдны наука-туялан да экологияӧн паськыда тӧдмӧдан удж;
2)
оланпастэчасӧн урчитӧм пӧрадокын любительскӧя да спортивнӧя кыйсьыны;
3)
оланпастэчасӧн урчитӧм пӧрадокын любительскӧя да спортивнӧя чери кыйны берег визьсянь;
4)
нуӧдны пӧжарысь да санитарнӧй боксянь видзчысьӧмсӧ могмӧдан мероприятиеяс;
5)
нуӧдны вӧр овмӧс котыртан да му юклан удж;
6)
стрӧитны, выльмӧдны, уджӧдны капитальнӧя стрӧитан объектъяс урчитӧм медыджыд параметръясын* сэк, кор найӧс оз позь меститны мӧдлаӧ, а сідзжӧ сы могысь, медым могмӧдны заказник уджӧдӧмсӧ, заказникӧн веськӧдлысь органкӧд сӧгласуйтӧмӧн;
*Заказник мутасын стрӧитны, выльмӧдны позяна капитальнӧя стрӧитан объектъяслӧн медыджыд параметръяс:
	Д/в №
	Заказник мутасын стрӧитны, выльмӧдны позяна 
капитальнӧя стрӧитан объектъяслӧн 
медыджыд параметръяс:
	Урчитӧм
ыдждалун

	1
	Му участокъяслӧн мудоръяссянь медічӧт отступъяс, м
	1

	2
	Капитальнӧя стрӧитан объектъяслӧн медыджыд джуджда, связь сооружениеяс кындзи, м
	10

	3
	Связь сооружениеяслӧн медыджыд джуджда, м
	30

	4
	Заказниклӧн ӧтувъя площадьысь заказниклӧн мудоръясын стрӧитӧмлӧн медыджыд прӧчент, %
	10


7)
стрӧитны, выльмӧдны, уджӧдны линейнӧй объектъяс, а сідзжӧ сооружениеяс, кутшӧмъяс лоӧны линейнӧй объектъяслӧн торйӧдны позьтӧм технологическӧй юкӧнӧн, сэк, кор найӧс оз позь меститны мӧдлаӧ, а сідзжӧ сы могысь, медым могмӧдны заказник уджӧдӧмсӧ, заказникӧн веськӧдлысь органкӧд сӧгласуйтӧмӧн;
8)
капитальнӧя дзоньтавны да косявны капитальнӧя стрӧитан объектъяс да линейнӧй объектъяс заказникӧн веськӧдлысь органкӧд сӧгласуйтӧмӧн;
9)
стрӧитны абу капитальнӧй стрӧйбаяс да сооружениеяс, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
10) берегвывса восьсаинъяс видзӧм да зумыдмӧдӧм могысь садитны пуяс да кустъяс;
11) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалан да сійӧс могмӧдан мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Географическӧй координатаяссӧ вайӧдӧма Pulkovo-1942 КС-ын.
ВЫНСЬӦДӦМА
Коми Республикаса Веськӧдлан котырлӧн
2020 во вӧльгым тӧлысь 26 лунся 569 №-а шуӧмӧн
(5 №-а содтӧд)
«Кӧкыльнюр» республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
«Кӧкыльнюр» республика тӧдчанлуна канму вӧр-ва заказниксӧ (водзӧ – заказник) лӧсьӧдӧма «Коми АССР-ын заказникъяс да вӧр-ва памятникъяс индӧм йылысь» Коми АССР-са Министръяс Сӧветлӧн 1978 во вӧльгым тӧлысь 30 лунся 484 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм гидрологическӧй (нюрвывса) нырвизь.
ООПТ-лӧн тыр ним: «Кӧкыльнюр» республика тӧдчанлуна канму   вӧр-ва заказник.
ООПТ-лӧн дженьыд ним: «Кӧкыльнюр» заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны гӧгрӧс турипувлысь (Oxycoccus palustrіs) быдманінъяссӧ да быдман условиеяссӧ.
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ;
видзны мувывса да ва экосистемаяслысь гидрологическӧй режимсӧ;
лӧсьӧдны условиеяс, медым туявны вӧр-ва комплексъясын ывлавывса процессъяссӧ да видзӧдны экосистемаяслӧн серпас вежсьӧм бӧрся.
3. Заказниклӧн меститчанін да площадь
3.1. Заказникыс меститчӧ «Сыктывдін» муниципальнӧй районса муниципальнӧй юкӧнлӧн мутасын, Мандач скп.-сянь 3 км войвывлань.
Заказниклӧн мутасыс меститчӧ Сыктывдінса лесничестволӧн Шыладорса участковӧй лесничествоын 70, 71, 90-93, 128-131, 169, 170, 618 кварталъяслӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 1100 га.
_______________
* Оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Сыктывдінса лесничестволӧн Шыладорса участковӧй лесничествоын 90 кварталса 10 выделлӧн асыв-войвыв помсянь 91 кварталса 6 выделлӧн, 92 кварталса 2 выделлӧн войвыв мудоръясті, 70 кварталса 18 выделлӧн рытыввыв да войвыв мудорті, 71 кварталса 13 выделлӧн войвыв мудорті, 618 кварталса 12 выделлӧн рытыввыв, войвыв да асыввыв мудоръясті, 93 кварталса 1 выделлӧн, 131 кварталса 9 выделлӧн, 170 кварталса 14 выделлӧн асыввыв мудоръясті, 169 кварталса 3 выделлӧн асыввыв, лунвыв да рытыввыв мудоръясті, 131 кварталса 9 выделлӧн рытыввыв мудорті, 130 кварталса 2 выделлӧн лунвыв мудорті, 129 кварталса 4 выделлӧн рытыввыв мудорті, 129 кварталса 1 выделлӧн лунвыв мудорті, 128 кварталса 6 выделлӧн лунвыв, рытыввыв да войвыв мудоръясті, 90 кварталса 10 выделлӧн рытыввыв да войвыв мудоръясті петан чутӧдз.
Заказниклӧн мутасӧ сідзжӧ тырвыйӧ пырӧны 130 кварталса 1 выдел, 131 кварталса 7, 10 выделъяс, 169 кварталса 2 выдел.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
_______________
* Оз йӧзӧдсьы.
5. Заказниклӧн мудоръясын меститчысь 
видзан вӧр-ва комплексъяс да налӧн компонентъяс
Торйӧн ёна видзан объектсӧ петкӧдлӧма нюрвывса мезоолиготрофнӧй системаӧн, кытчӧ пырӧ некымын массив. Заказник мутаслӧн шӧр юкӧнсӧ босьтӧ мусюра-йӧнӧда аапа комплекс. Сэні 30-сянь 65 %-ӧдз площадьсӧ босьтӧны ӧткодь быдмӧгъяса му эжӧдӧн джуджыд мусюръяс. Пуясысь тані паныдасьлӧ сӧмын обыкновеннӧй пожӧм (Pіnus sylvestrіs), но ловъя экземплярыс ёна этша, кос пуяс серти, да найӧ шоча жебӧсь. Мусюръяс вылын паськалӧмаӧсь европаса Асыв-Войвывлӧн вылыс нюръясын шоча паныдасьлысь полидоминантнӧй куста-нитшка да куста-мырпома-нитшка фитоценозъяс, кӧні вевтыртӧ нюрвывса момга турун (Chamaedaphne calyculata), керч (Ledum palustre), обыкновеннӧй чӧдлач (Vaccіnіum ulіgіnosum) да мырпом (Rubus chamaemorus). Пуяс улын, кустъяс да турунъяс улын вевтыртӧ рудовгӧрд нюр нитш (Sphagnum fuscum), мый артмӧдӧ топыд эжӧд. Массивлӧн шӧр васӧд юкӧнын паныдасьлӧны ляпкыдджык мусюръяс, кӧні кустъяскӧд ӧттшӧтш ёна быдмӧ влагалищнӧй гӧнаюр (Erіophorum vagіnatum) да этша дзоридза эжӧр (Carex paucіflora), а му веркӧсын рудовгӧрд нюр нитшсӧ вежӧ мукӧд нюр нитш: магелланскӧй  нюр нитш (S. magellanіcum), векньыд коръя нюр нитш (S. angustіfolіum) да папиллознӧй нюр нитш (S. papіllosum). 
Пу ярусыс зэв гежӧд, артмӧма обыкновеннӧй пожӧмысь. Вӧр дорын нюрас паныдасьӧны пашкыр кыдз (Betula pubescens) да сибирса коз (Pіcea obovata). Джуджыдджыкинъясын быдмӧгъяссӧ петкӧдлӧма куста-мырпома-нитшка, куста-нитшка да гӧнаюра-куста-нитшка фитоценозъясӧн. Сэні медся уна быдмӧны нюрвывса момга турун, керч, обыкновеннӧй чӧдлач, векньыд коръя подбел (Andromeda polіfolіa), мырпом да влагалищнӧй гӧнаюр. Вутшъяс вылын пыр паныдасьлӧны ляк кыдз (Betula nana), обоеполӧй понпир (Empetrum hermaphrodіtum), лысватурун (Drosera rotundіfolіa) да гӧгрӧс турипув, но найӧ быдмӧны тӧдчымӧн этшаджык. Нитшка эжӧдыс мозаичнӧй, сійӧ артмӧма нюр нитшкысь: рудовгӧрд нюр нитшкысь, векньыд коръя нюр нитшкысь да магелланскӧй нюр нитшкысь. Вутш костъясын быдмӧны шейхцерияа-нитшка да гӧнаюра-нитшка ӧткотыръяс.
Тыяс дорын быдмӧгыс ёна унджык. Тані, вылынджык лыддьӧдлӧм быдмӧг ӧткотыръяс кындзи, петкӧдчӧны фитоценозъяс, кутшӧмъясӧс артмӧдӧмын тӧдчана пай босьтӧны кадвуж (Menyanthes trіfolіata), зыбун турун (Comarum palustre), бутыльчатӧй эжӧр (Carex rostrata) да пӧим рӧма-руд эжӧр (C. canescens), кистецветнӧй наумбургия (Naumburgіa thyrsіflora) да мукӧд.
Нюрвывса заказниклӧн флористическӧй чукӧрыс вель озыр да сэні артавсьӧ 60 гӧгӧр быдмӧг да рой сикас (нитшъяс пыртӧмӧн).
6.
Заказник торйӧн ёна видзан режим
6.1.
Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс стрӧитӧм;
2) линейнӧй объектъяс стрӧитӧм, тайӧ Положениелӧн 6.2 пунктын индӧм случайяс кындзи;
3) абу капитальнӧй стрӧйбаяс да сооружениеяс стрӧитӧм, заказниклысь уджалӧмсӧ могмӧдӧм могысь стрӧитӧм кындзи;
4) пуяс да кустъяс кералӧм да механическӧя жугӧдӧм (виччысьтӧм да аварийнӧй ситуацияяс серти случайяс кындзи);
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) прӧмыслӧвӧя кыйсьӧм да промышленнӧя чери кыйӧм;
7) муяс бурмӧдӧм; 
8) химия препаратъяс да мувердас видзӧм да наӧн вӧдитчӧм;
9) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзан мероприятиеяс, а сідзжӧ заказник мудоръясын меститчысь вӧр-ва комплексъяс да налысь компонентъяс видзан да бӧр лӧсьӧдан мероприятиеяс нуӧдӧмкӧд йитчӧм случайяс кындзи), механическӧй транспорт средствояс кындзи, кутшӧмъяс ветлӧны да сулалӧны тӧвнас, кор усьӧма лым сэк, кор оз лэдзны му эжӧд, быдмӧгъяса му эжӧд да вӧр пуктасъяс жугӧдӧмсӧ;
10) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му эжӧд да быдмӧгъяс тшыкӧдӧмкӧд абу йитчӧм уджъяс кындзи;
11) мупытшса озырлун, сы лыдын трунда, перйӧм;
12) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс складируйтӧм да меститӧм (видзӧм да гуалӧм), ортсӧ лэдзан ва бокӧ нуӧдӧм;
13) геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъясын найӧс чукӧртӧм кындзи;
14) му эжӧд да быдмӧгъяс тшыкӧдӧм, вӧчны позяна удж сикасъяс збыльмӧдан случайяс кындзи;
15) лэбач позъяс да горсъяс жугӧдӧм;
16) аншлагъяс, шлагбаумъяс, стендъяс, мудор петкӧдлысь сюръяяс, мукӧд юӧртан пас да индалысь, экологическӧй ордымъясса да шойччанінъясса оборудование бырӧдӧм да тшыкӧдӧм, пуяс вылын гижалӧм да пасъяс вӧчӧм.
6.2.
Заказниклӧн мутасын позьӧ:
1)
заказникӧн веськӧдлысь органкӧд сӧгласуйтӧмӧн нуӧдны наука-туялан уджъяс;
2)
оланпастэчасӧн урчитӧм пӧрадокын любительскӧя да спортивнӧя кыйсьыны;
3)
оланпастэчасӧн урчитӧм пӧрадокын любительскӧя да спортивнӧя кыйны чери;
4)
нуӧдны вӧръясын пӧжарысь да санитарнӧй боксянь видзчысьӧмсӧ могмӧдан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелысь 6.1 пунктса корӧмъяс тӧд вылӧ босьтӧмӧн;
5)
нуӧдны вӧр овмӧс котыртан да нуӧдан удж;
6)
стрӧитны, выльмӧдны, уджӧдны линейнӧй объектъяс сэк, кор найӧс оз позь меститны мӧдлаӧ, а сідзжӧ сы могысь, медым могмӧдны заказник уджӧдӧмсӧ, заказникӧн веськӧдлысь органкӧд сӧгласуйтӧмӧн;
7)
заказникӧн веськӧдлысь органкӧд сӧгласуйтӧмӧн капитальнӧя дзоньтавны линейнӧй объектъяс;
8)
нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалан да сійӧс могмӧдан мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Мудоръяссӧ опишитӧма Сыктывдінса лесничестволысь 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2020 во вӧльгым тӧлысь 26 лунся 569 №-а шуӧмӧн
(6 №-а содтӧд)
«Озёлса» республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
«Озёлса» республика тӧдчанлуна канму вӧр-ва заказниксӧ (водзӧ – заказник) лӧсьӧдӧма «Шоча паныдасьысь быдмӧгъяс да пемӧсъяс видзан юалӧмъяс серти Коми АССР-са Министръяс Сӧветлысь шуӧмъяссӧ збыльмӧданног йылысь да заказникъяс да вӧр-ва памятникъяс содтӧд индӧм йылысь» Коми АССР-са Министръяс Сӧветлӧн 1984 во рака тӧлысь 29 лунся 90 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм комплекснӧй (ландшафтнӧй) нырвизь.
ООПТ-лӧн тыр ним: «Озёлса» республика тӧдчанлуна канму вӧр-ва заказник.
ООПТ-лӧн дженьыд ним: «Озёлса» заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны тшӧкыда паныдасьлысь ойдланін, мый лӧсялӧ Эжва юлӧн шӧр визувлы, сылӧн мылькъя-веретя ландшафтӧн.
2.2. Заказниклӧн шӧр могъяс: 
видзны видзвывса да вӧрса ойдлан биотопъяслысь унапӧлӧслунсӧ;
видзны аллювиальнӧй мусинъяслысь унапӧлӧслунсӧ;
видзны экологическӧй ӧтвесьталунсӧ;
видзны гидрологическӧй режимсӧ;
лӧсьӧдны условиеяс, медым туявны вӧр-ва комплексъясын ывлавывса процессъяссӧ да видзӧдны налӧн серпас вежсьӧм бӧрся.
3. Заказниклӧн меститчанін да площадь
3.1. Заказникыс меститчӧ «Сыктывдін» муниципальнӧй районса муниципальнӧй юкӧнлӧн мутасын, Озёл сиктсянь 5,5 км асыв-лунвывлань, Эжва юлӧн веськыд берегын, Ташъю ю вомсянь 9 км кывтыд, Сьӧдвад, Кельчиаты тыяс да Эжва юлӧн вис костын, мый войвывсянь кытшалӧ Визябӧжса ді, Сыктывкарса лесничестволӧн Трёхозёркаса участковӧй лесничествоын 210 кварталлӧн мудорын. Заказниклӧн мутасӧ сідзжӧ пырӧны мукӧд категорияа муяс.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 167,7 га.
_______________
* Оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Сыктывкарса лесничестволӧн Трёхозёркаса участковӧй лесничествоын 210 кварталса 16 выделлӧн рытыв-войвыв помсянь 210 кварталса 16 выделлӧн асыв-войвыв мудорті, водзӧ 202 кварталса 23-25 выделъяслӧн лунвыв мудоръясті, водзӧ 202 кварталса 26 выделлӧн лунвыв да асыввыв мудорті, водзӧ 202 кварталса 19, 17 выделъяслӧн асыввыв мудорті, водзӧ 134 кварталса 11 выделлӧн лунвыв да асыввыв мудорті, водзӧ 210 кварталса 8 выделлӧн войвыв, асыввыв да лунвыв мудорті выделлӧн рытыв-лунвыв помӧдз, водзӧ веськыда 210 кварталса 13 выделлӧн асыв-лунвыв помӧдз, водзӧ веськыда 210 кварталса 21 выделлӧн асыв-лунвыв помӧдз, водзӧ 21 выделлӧн асыв-лунвыв мудорті выделлӧн рытыв-лунвыв помӧдз, водзӧ веськыда 210 кварталса 15 выделлӧн асыввыв помӧдз, водзӧ 15 выделлӧн лунвыв мудорті выделлӧн рытыввыв помӧдз, водзӧ веськыда 22 выделлӧн, 210 кварталлӧн лунвыв мудорӧдз, водзӧ 22 выделлӧн лунвыв да рытыввыв мудорті, водзӧ 17 да 16 выделъяслӧн рытыввыв мудорті петан чутӧдз.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
_______________
* Оз йӧзӧдсьы.
5. Заказниклӧн мудоръясын меститчысь
видзан вӧр-ва комплексъяс да налӧн компонентъяс
Заказниклысь видзан вӧр-ва комплекссӧ петкӧдлӧма ойдлан видзьяслӧн урочище системаӧн, кутшӧмъясӧс торйӧдӧма вӧрӧн, вӧр діясӧн да висъясӧн. Видзвывса фитоценозъяс вылӧ лоӧ видзан мутас джын гӧгӧр. Видзьяслӧн рельефыс мылькъя-веретяа. Веретяясыс бура петкӧдчӧны, налӧн джудждаыс 1-2 метрӧдз, либӧ шыльыдӧсь да оз ёна кыптыны веретяяскостса ляпкыдінъясысь. Найӧ медшӧрсӧ тырӧсь злака-уна пӧлӧс туруна видзьясӧн, кутшӧмъясӧс артмӧдӧмын тӧдчана пай босьтӧны извилистӧй луговик (Avenella flexuosa), вӧсни шепта тылӧб (Agrostіs tenuіs), шепта тылӧб (Deschampsіa cespіtosa), а сідзжӧ уна пӧлӧс турунлӧн ӧткымын сикас: мылӧдгум (Pіmpіnella saxіfraga), дернистӧй вӧр тӧрича (Hіeracіum caespіtosum), сьӧд пуртӧса анькытш (Vіcіa sepіum), гӧрд бобӧнянь (Trіfolіum pratense) да мукӧд. Ляпкыд веретяясын, урочище помъяс дорӧ матын, тыдалӧ, мый турунзьӧмсӧ артмӧдӧ небыд шепта пырей (Bromopsіs іnermіs) либӧ тростниковӧй двукисточник (Phalarіs arundіnacea). Татшӧм ӧткотыръясын эмӧсь деветибрат (Tanacetum vulgare), азьгум (Heracleum sіbіrіcum), ковтӧм турун (Sedum acre), ичӧт понгум (Thalіctrum mіnus) да мукӧд.
Веретяяскостса ляпкыдінъясыс торъялӧны сы серти, ёна-ӧ найӧ васӧдӧсь. Лыа-лыавевъя пӧвстъяса мусинъясӧн кутшӧмакӧ косьтӧм ляпкыд ляпкыдінъяссӧ босьтӧны лобоза-кострецовӧй видзьяс. Васӧд вертяяс костын, кӧні тулыснас дыр кад чӧж сулалӧ ытвадырся ва, паськалӧмаӧсь уна пӧлӧс туруна-канареечника видзьяс, кӧні эм крука турун (Fіlіpendula ulmarіa), нюр выв гӧгъярӧз турун (Galіum ulіgіnosum), йӧз йыла (Veronіca longіfolіa), еджыд йыла омра (Angelіca sylvestrіs), ковтӧм турун. Заказниклӧн мутасыс паныдасьӧны неыджыд торъя урочищеяс, а сідзжӧ шыльӧдӧм участокъяс, кӧні веретяыс абу уна.
Заказникын Эжва юлӧн ойдлан террасалӧн кутшӧмакӧ неыджыд площадьын петкӧдлӧма абу сӧмын кыдзи видзвывса, сідзи и вӧрса ойдлан биотопъяслӧн зэв ыджыд унапӧлӧслун, но и аллювиальнӧй мусинъяслӧн зэв ыджыд унапӧлӧслун. На пиысь унджыкыс шоча паныдасьлӧ пармаса тшӧтшкӧс юяслӧн ойдлан террасаясын, но паныдасьлӧны и паныдасьлывтӧм, шоча паныдасьлысь мусинъяс. Татшӧмъяс дорӧ колӧ пыртны аллювиальнӧй эжаа мусинъяс, кутшӧмъяс сӧвмӧмаӧсь ойдлан коз вӧрын. Налӧн нырвизьыс торъялӧ сыӧн, мый вӧр подлӧс улын эм вынйӧра (40 сантиметрӧдз) тэчаса гумусоаккумулятивнӧй мугӧм, сьӧд рӧм дорӧ матын, куйлӧд (позьӧ шуны аслыспӧлӧс «войвыв сьӧд му»). Татшӧм мусинъясыс Коми Республика мутасын водзынджык эз паныдасьлывны.
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс стрӧитӧм;
2) линейнӧй объектъяс стрӧитӧм, тайӧ Положениелӧн 6.2 пунктын индӧм случайяс кындзи;
3) вӧр пуктасъяс кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
4)
вӧр культураяс лӧсьӧдӧмӧн вӧр бурмӧдӧм, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6)
древесина да живица заптӧм;
7)
коллекцияяс чукӧртӧм (геологическӧй, ботаническӧй да зоологическӧй), заказникӧн веськӧдлысь органкӧд сӧгласуйтӧмӧн наука-туялан могъясын найӧс чукӧртӧм кындзи;
8) муяс бурмӧдӧм; 
9) прӧмыслӧвӧя кыйсьӧм да промышленнӧя чери кыйӧм;
10) химия препаратъяс да мувердас видзӧм да наӧн вӧдитчӧм;
11) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзан мероприятиеяс, а сідзжӧ заказник мудоръясын меститчысь вӧр-ва комплексъяс да налысь компонентъяс видзан да бӧр лӧсьӧдан мероприятиеяс нуӧдӧмкӧд йитчӧм случайяс кындзи), механическӧй транспорт средствояс кындзи, кутшӧмъяс ветлӧны да сулалӧны тӧвнас, кор усьӧма лым сэк, кор оз лэдзны му эжӧд, быдмӧгъяса му эжӧд да вӧр пуктасъяс жугӧдӧмсӧ;
12) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му эжӧд да быдмӧгъяс тшыкӧдӧмкӧд абу йитчӧм уджъяс кындзи;
13) мупытшса озырлун перйӧм;
14) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс складируйтӧм да меститӧм (видзӧм да гуалӧм), ортсӧ лэдзан ва бокӧ нуӧдӧм;
15) геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъясын найӧс чукӧртӧм кындзи;
16) му эжӧд да быдмӧгъяс тшыкӧдӧм, вӧчны позяна удж сикасъяс збыльмӧдан случайяс кындзи;
17) лэбач позъяс да горсъяс жугӧдӧм;
18) аншлагъяс, шлагбаумъяс, стендъяс, мудор петкӧдлысь сюръяяс, мукӧд юӧртан пас да индалысь, экологическӧй ордымъясса да шойччанінъясса оборудование бырӧдӧм да тшыкӧдӧм, пуяс вылын гижалӧм да пасъяс вӧчӧм.
6.2. Заказниклӧн мутасын позьӧ:
1) заказникӧн веськӧдлысь органкӧд сӧгласуйтӧмӧн нуӧдны наука-туялан уджъяс;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) оланпастэчасӧн урчитӧм пӧрадокын любительскӧя да спортивнӧя кыйны чери;
4) нуӧдны вӧръясын пӧжарысь да санитарнӧй боксянь видзчысьӧмсӧ могмӧдан, вӧр бурмӧдан да вӧр бӧрся дӧзьӧритан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелысь 6.1 пунктса корӧмъяс тӧд вылӧ босьтӧмӧн;
5) нуӧдны вӧр овмӧс котыртан удж;
6)
стрӧитны, выльмӧдны, уджӧдны линейнӧй объектъяс сэк, кор найӧс оз позь меститны мӧдлаӧ, а сідзжӧ сы могысь, медым могмӧдны заказник уджӧдӧмсӧ, заказникӧн веськӧдлысь органкӧд сӧгласуйтӧмӧн;
7) заказникӧн веськӧдлысь органкӧд сӧгласуйтӧмӧн капитальнӧя дзоньтавны линейнӧй объектъяс;
8) стрӧитны абу капитальнӧй стрӧйбаяс да сооружениеяс, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
9) ытшкыны турун тайӧ могъяс вылӧ лӧсьӧдӧминъясын;
10) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалан да сійӧс могмӧдан мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
7.7. Заказниклӧн мутасын меститӧны да уджӧдӧны зданиеяс да сооружениеяс, кутшӧмъяс пырӧны Коми Республикаса канму эмбурӧ.
Пасйӧд. Мудоръяссӧ опишитӧма Сыктывкарса лесничестволысь 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2020 во вӧльгым тӧлысь 26 лунся 569 №-а шуӧмӧн
(7 №-а содтӧд)
«Пычимса» республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
«Пычимса» республика тӧдчанлуна канму вӧр-ва заказниксӧ (водзӧ – заказник) лӧсьӧдӧма «Коми АССР-ын заказникъяс да вӧр-ва памятникъяс индӧм йылысь» Коми АССР-са Министръяс Сӧветлӧн 1978 во вӧльгым тӧлысь 30 лунся 484 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм гидрологическӧй (нюрвывса) нырвизь.
ООПТ-лӧн тыр ним: «Пычимса» республика тӧдчанлуна канму вӧр-ва заказник.
ООПТ-лӧн дженьыд ним: «Пычимса» заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны гӧгрӧс  турипувлысь (Oxycoccus palustrіs) быдманінъяссӧ да быдман условиеяссӧ.
2.2. Заказниклӧн шӧр могъяс: 
видзны экологическӧй ӧтвесьталунсӧ;
видзны шӧр пармаын тшӧкыда паныдасьлысь вылыс нитшка нюр;
видзны мувывса да ва экосистемаяслысь гидрологическӧй режимсӧ;
лӧсьӧдны условиеяс, медым туявны вӧр-ва комплексъясын ывлавывса процессъяссӧ да видзӧдны экосистемаяслӧн серпас вежсьӧм бӧрся.
3. Заказниклӧн меститчанін да площадь
3.1. Заказникыс меститчӧ «Сыктывдін» муниципальнӧй районса муниципальнӧй юкӧнлӧн да «Сыктывкар» кар кытшса муниципальнӧй юкӧнлӧн мутасын, Пычим скп.-сянь 10 км асыв-лунвывлань.
Заказниклӧн мутасыс меститчӧ Сыктывдінса лесничестволӧн Слудкаса участковӧй лесничествоын 89, 90, 117 кварталъяслӧн да Сыктывкарса лесничестволӧн Эжваса участковӧй лесничествоын 56, 67, 68 кварталъяслӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 410 га.
_______________
* Оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Сыктывкарса лесничестволӧн Эжваса участковӧй лесничествоын 56 кварталса 13 выделлӧн рытыв-войвыв помсянь Сыктывдінса лесничестволӧн Слудкаса участковӧй лесничествоын 56 кварталса 13 выделлӧн войвыв, асыввыв да лунвыв мудоръясті, 68 кварталса 1 выделлӧн лунвыв мудорті, 68 кварталса 1 выделлӧн лунвыв да рытыввыв мудоръясті, 117 кварталса 6 выделлӧн асыв-лунвыв, лунвыв да рытыввыв мудоръясті, 89 кварталса 22 выделлӧн рытыввыв да войвыв мудоръясті, 90 кварталса 20 выделлӧн войвыв да асыввыв мудоръясті петан чутӧдз.
Заказниклӧн мутасӧ сідзжӧ тырвыйӧ пырӧ Сыктывдінса лесничестволӧн Слудкаса участковӧй лесничествоын 90 кварталса 23 выдел, 117 кварталса 7 выдел.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
_______________
* Оз йӧзӧдсьы.
5. Заказниклӧн мудоръясын меститчысь 
видзан вӧр-ва комплексъяс да налӧн компонентъяс
Заказниклӧн торйӧн ёна видзан вӧр-ва комплекс –  тайӧ вылыс нитшка нюр, мый шоча паныдасьлӧ шӧр пармаын. Нюр шӧрлы (йывлы), либӧ йывлы, лӧсялӧ посни йӧнӧдъяса вутшкӧсь микрорельеф, мыйяс босьтӧны участоклысь 10 % гӧгӧр площадьсӧ. Быдмӧгъяса му эжӧдыс ӧти пӧлӧс. Тайӧ участокыс ӧткодя вӧрсялӧма ляпкыд обыкновеннӧй пожӧм пуясӧн (Pіnus sylvestrіs). Тані зэв ичӧт джуджыдінъясын паськыда паськалӧмаӧсь фитоценозъяс, кӧні туруна-куста ярусын вевтыртӧ мырпом (Rubus chamaemorus) да некымын сикас нюрвывса куст: нюрвывса момга турун (Chamaedaphne calyculata), векньыд коръя подбел (Andromeda polіfolіa), керч (Ledum palustre), обоеполӧй понпир (Empetrum hermaphrodіtum), обыкновеннӧй чӧдлач (Vaccіnіum ulіgіnosum). Ёна паськалӧма и некымын мукӧд быдмӧг: гӧгрӧс турипув да кузьмӧс турипув (Oxycoccus mіcrocarpus), лысватурун (Drosera rotundіfolіa), влагалищнӧй гӧнаюр (Erіophorum vagіnatum) да этша дзоридза эжӧр (Carex paucіflora). Вутшъяслӧн му веркӧсын быдлаын паськалӧма рудовгӧрд нюр нитш (Sphagnum fuscum). Вутшъяскостса ляпкыдінъясын да неыджыд йӧнӧдъясын эмӧсь куста-гӧнаюра-нитшка да гӧнаюра-нитшка фитоценозъяс, кӧні кустъяс кындзи ёна быдмӧ влагалищнӧй гӧнаюр, а му веркӧсын вевтыртӧ магелланскӧй нюр нитш (Sphagnum magellanіcum) да векньыд коръя нюр нитш (S. angustіfolіum). Нюрлӧн пӧкатыс лажмыд, комплекснӧй. Массив дорын паськалӧмаӧсь мезоолиготрофнӧй, мезотрофнӧй гыбадъяс да ковёръяс. Веськыд участокъясын эмӧсь пуа-эжӧра-нитшка ӧткотыръяс, кӧні вевтыртӧ бутыльчатӧй эжӧр (Carex rostrata) либӧ шерстистоплоднӧй эжӧр (C. lasіocarpa) да ылӧдчан нюр нитш (Sphagnum fallax), бӧръяыс артмӧдӧ ӧтпомся му веркӧс.
Нюрвывса заказниклӧн флора чукӧрыс абу озыр да сэні артавсьӧ 40-ысь муртса унджык сикас. На пиысь унджыкыс тшӧкыда паныдасьлӧ нюръясын да босьтӧ ыджыд пай налысь быдмӧгъяса му эжӧд артмӧдӧмын.
6.
Заказник торйӧн ёна видзан режим
6.1.
Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс стрӧитӧм;
2) линейнӧй объектъяс стрӧитӧм, тайӧ Положениелӧн 6.2 пунктын индӧм случайяс кындзи;
3) абу капитальнӧй стрӧйбаяс да сооружениеяс стрӧитӧм, заказниклысь уджалӧмсӧ могмӧдӧм могысь стрӧитӧм кындзи;
4) пуяс да кустъяс кералӧм да механическӧя жугӧдӧм (виччысьтӧм да аварийнӧй ситуацияяс серти случайяс кындзи);
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) прӧмыслӧвӧя кыйсьӧм;
7) муяс бурмӧдӧм; 
8) быд пӧлӧс химия препарат да мувердас видзӧм да сыӧн вӧдитчӧм;
9) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзан мероприятиеяс, а сідзжӧ заказник мудоръясын меститчысь вӧр-ва комплексъяс да налысь компонентъяс видзан да бӧр лӧсьӧдан мероприятиеяс нуӧдӧмкӧд йитчӧм случайяс кындзи), механическӧй транспорт средствояс кындзи, кутшӧмъяс ветлӧны да сулалӧны тӧвнас, кор усьӧма лым сэк, кор оз лэдзны му эжӧд, быдмӧгъяса му эжӧд да вӧр пуктасъяс жугӧдӧмсӧ;
10) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му эжӧд да быдмӧгъяс тшыкӧдӧмкӧд абу йитчӧм уджъяс кындзи;
11) мупытшса озырлун, сы лыдын трунда, перйӧм;
12) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс складируйтӧм да меститӧм (видзӧм да гуалӧм), ортсӧ лэдзан ва бокӧ нуӧдӧм;
13) геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъясын найӧс чукӧртӧм кындзи;
14) му эжӧд да быдмӧгъяс тшыкӧдӧм, вӧчны позяна удж сикасъяс збыльмӧдан случайяс кындзи;
15) лэбач позъяс да горсъяс жугӧдӧм;
16) аншлагъяс, шлагбаумъяс, стендъяс, мудор петкӧдлысь сюръяяс, мукӧд юӧртан пас да индалысь, экологическӧй ордымъясса да шойччанінъясса оборудование бырӧдӧм да тшыкӧдӧм, пуяс вылын гижалӧм да пасъяс вӧчӧм.
6.2.
Заказниклӧн мутасын позьӧ:
1)
заказникӧн веськӧдлысь органкӧд сӧгласуйтӧмӧн нуӧдны наука-туялан уджъяс;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) нуӧдны вӧръясын пӧжарысь да санитарнӧй боксянь видзчысьӧмсӧ могмӧдан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелысь 6.1 пунктса корӧмъяс тӧд вылӧ босьтӧмӧн;
4) нуӧдны вӧр овмӧс котыртан да нуӧдан удж;
5)
стрӧитны, выльмӧдны, уджӧдны линейнӧй объектъяс сэк, кор найӧс оз позь меститны мӧдлаӧ, а сідзжӧ сы могысь, медым могмӧдны заказник уджӧдӧмсӧ, заказникӧн веськӧдлысь органкӧд сӧгласуйтӧмӧн;
6)
заказникӧн веськӧдлысь органкӧд сӧгласуйтӧмӧн капитальнӧя дзоньтавны линейнӧй объектъяс;
7) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалан да сійӧс могмӧдан мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Мудоръяссӧ опишитӧма Сыктывдінса лесничестволысь 2013 вося, Сыктывкарса лесничестволысь 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2020 во вӧльгым тӧлысь 26 лунся 569 №-а шуӧмӧн
(8 №-а содтӧд)
«Сыктывкарса» республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
«Сыктывкарса» республика тӧдчанлуна канму вӧр-ва заказниксӧ (водзӧ – заказник) лӧсьӧдӧма «Шоча паныдасьысь быдмӧгъяс да пемӧсъяс видзан юалӧмъяс серти Коми АССР-са Министръяс Сӧветлысь шуӧмъяссӧ збыльмӧданног йылысь да заказникъяс да вӧр-ва памятникъяс содтӧд индӧм йылысь» Коми АССР-са Министръяс Сӧветлӧн 1984 во рака тӧлысь 29 лунся 90 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм биологическӧй (ботаническӧй) нырвизь.
ООПТ-лӧн тыр ним: «Сыктывкарса» республика тӧдчанлуна канму вӧр-ва заказник.
ООПТ-лӧн дженьыд ним: «Сыктывкарса» заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны шоча паныдасьлысь быдмӧг объектъяслысь быдманінъяссӧ.
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ, сы лыдын шоча паныдасьлысь быдмӧг сикасъяслысь ценопопуляцияяссӧ;
видзны мувывса да ва экосистемаяслысь гидрологическӧй режимсӧ;
лӧсьӧдны условиеяс, медым туявны вӧр-ва комплексъясын ывлавывса процессъяссӧ да видзӧдны экосистемаяслӧн серпас вежсьӧм бӧрся.
3. Заказниклӧн меститчанін да площадь
3.1. Заказникыс меститчӧ «Сыктывдін» муниципальнӧй районса муниципальнӧй юкӧнлӧн мутасын Моров грездсянь 6 км войвывлань.
Заказниклӧн мутасӧ пырӧ кык участок, кутшӧмъяс меститчӧны Сыктывкарса лесничестволӧн Выльгортса участковӧй лесничествоын 79 да 80 кварталъяслӧн мудоръясын да кутшӧмъясӧс торйӧдӧма муйӧж туйӧн.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 230 га.
_______________
* Оз йӧзӧдсьы.
4. Заказниклӧн мудоръяс
4.1. Заказниклӧн мудоръясыс мунӧны:
1. 1 №-а участокын Сыктывкарса лесничестволӧн Выльгортса участковӧй лесничествоын 80 кварталлӧн рытыв-войвыв помсянь 80 кварталлӧн войвыв да асыввыв мудоръясті 80 кварталса 6 выделлӧн асыв-лунвыв помӧдз, водзӧ 80 кварталса 6, 5, 9-7 выделъяслӧн, 79 кварталса 14, 8 выделъяслӧн лунвыв мудоръясті, водзӧ 79 кварталса 8 выделлӧн рытыввыв да войвыв мудоръясті петан чутӧдз. Участоклӧн площадь 71 га.
2. 2 №-а участокын Сыктывкарса лесничестволӧн Выльгортса участковӧй лесничествоын 80 кварталса 10 выделлӧн рытыв-войвыв помсянь 10, 11, 13, 14 выделъяслӧн войвыв мудоръясті, 80 кварталлӧн асыввыв да лунвыв мудоръясті, 79 кварталлӧн лунвыв мудорті, 79 кварталса 31, 21, 19 выделъяслӧн рытыввыв мудоръясті, 19, 22 выделъяслӧн войвыв мудоръясті петан чутӧдз.
Заказниклӧн мутасӧ сідзжӧ тырвыйӧ пырӧ Сыктывкарса лесничестволӧн Выльгортса участковӧй лесничествоын 79 кварталса 23, 24, 32, 34, 36 выделъяс да 80 кварталса 12, 15 выделъяс. Участоклӧн площадь 159 га.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
_______________
* Оз йӧзӧдсьы.
5. Заказниклӧн мудоръясын меститчысь 
видзан вӧр-ва комплексъяс да налӧн компонентъяс
Заказниклысь видзан вӧр-ва комплекссӧ ёнджыкасӧ петкӧдлӧма вӧръясӧн, кӧні сорӧн быдмӧны куста-веж нитшка, туруна-веж нитшка да туруна быдмӧгъяс. Резерватлӧн лунвылын паныдасьлӧны джуджыд туруна козъя вӧръяс, туруна-эжӧра да эжӧра пожӧма пуктасъяс, нюрсялӧминъясын – ляк кыдз расъяс (Betula nana). Посни коръя вӧръяссӧ петкӧдлӧма выль пӧв быдмӧм кыддза (Betula pubescens-ысь) да пипуа расъясӧн (Populus tremula-ысь), туйяс пӧлӧн паныдасьлӧны руд ловпу расъяс (Alnus іncana-ысь) да древовиднӧй баддяинъяс.
Заказниклӧн сосудистӧй спораа да кӧйдыса быдмӧгъяслӧн флораын пасйӧма 176 сикас, кутшӧмъясӧс пыртӧма 111 рӧдӧ да 46 котыртӧ. Сылӧн шӧр аслыспӧлӧслунӧн лоӧ орхидея котырлӧн сикасъяс серти ыджыд унапӧлӧслун. Резерватын нитш сямаяслӧн флораын артавсьӧ коръя да идза нитшлӧн 62 сикас, мый петкӧдлӧ 38 рӧд да 19 котыр, а сідзжӧ 16 сикас печеночник, мый пырӧ 14 рӧдӧ, 11 котырӧ. Заказникын паныдасьлӧны нитш сяма сикасъяс, кутшӧмъясӧс пыртӧма Коми Республикаса гӧрд небӧгӧ (2019), – финнскӧй арнеллия (Arnellіa fennіca) да перистӧй неккера (Neckera pennata). Кыкнан сикассӧ видзӧны европаса уна странаын да найӧс пыртӧма Европаса нитш сямаяслӧн гӧрд небӧгӧ. Резерватын ройясысь пасйӧма Коми Республикаса гӧрд небӧгӧ (2019) пыртӧм сикасъяс: артониевиднӧй артония (Arthonіa arthonіoіdes) да еджгов артония   (Arthonіa leucopellaea), кодъяс лоӧны пӧрысь вӧръяслӧн индикаторъясӧн. Паныдасьлӧны серебристоноснӧй меланелия (Melanelіxіa subargentіfera), стертӧй фискония (Physconіa detersa), стройнӧй хенотека (Chaenotheca gracіlenta), веерообразнӧй хейромицина (Cheіromіcіna flabellіformіs), а сідзжӧ легочнӧй лобария (Lobarіa pulmonarіa), кутшӧмъясӧс пыртӧма Коми Республикаса гӧрд небӧгӧ (2019). Заказникын видзӧма республикаын медгырысь популяцияяс пиысь ӧтиӧс –  настоящӧй адама глава (Cyprіpedіum calceolus). Тайӧ сикассӧ, а сідзжӧ Траунштейнерлысь мӧсняк турунсӧ (Dactylorhіza traunsteіnerі) да чутӧсь адама главасӧ (Cyprіpedіum guttatum) пыртӧма Коми Республикаса гӧрд небӧгӧ. Видзан сосудистӧй быдмӧг сикасъяс пиын, кутшӧмъяс паныдасьлӧны заказникын, эмӧсь и мукӧд котырӧс петкӧдлысьяс – лудіктурун посни коръя паперт турун (Thelypterіs palustrіs) да Селькиркалӧн чардби турун (Vіola selkіrkіі). Унджык видзан сикасъясыс быдмӧ заказниклӧн улыс юкӧнын.
6.
Заказник торйӧн ёна видзан режим
6.1.
Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс стрӧитӧм;
2) линейнӧй объектъяс стрӧитӧм, тайӧ Положениелӧн 6.2 пунктын индӧм случайяс кындзи;
3) вӧр кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
4)
вӧр культураяс лӧсьӧдӧмӧн вӧр бурмӧдӧм, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6)
древесина да живица заптӧм;
7) геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъясын найӧс чукӧртӧм кындзи;
8) муяс бурмӧдӧм;
9)
видз-му овмӧсса пемӧсъясӧс йирсьӧдӧм (та вылӧ индӧм местаясысь бокын);
10) прӧмыслӧвӧя кыйсьӧм;
11) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзан мероприятиеяс, а сідзжӧ заказник мудоръясын меститчысь вӧр-ва комплексъяс да налысь компонентъяс видзан да бӧр лӧсьӧдан мероприятиеяс нуӧдӧмкӧд йитчӧм случайяс кындзи), механическӧй транспорт средствояс кындзи, кутшӧмъяс ветлӧны да сулалӧны тӧвнас, кор усьӧма лым сэк, кор оз лэдзны му эжӧд, быдмӧгъяса му эжӧд да вӧр пуктасъяс жугӧдӧмсӧ;
12) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му эжӧд да быдмӧгъяс тшыкӧдӧмкӧд абу йитчӧм уджъяс кындзи;
13) мупытшса озырлун, сы лыдын трунда, перйӧм;
14)
заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс складируйтӧм да меститӧм (видзӧм да гуалӧм), ортсӧ лэдзан ва бокӧ нуӧдӧм;
15) химия препаратъяс да мувердас видзӧм да наӧн вӧдитчӧм;
16) му эжӧд да быдмӧгъяс тшыкӧдӧм, вӧчны позяна удж сикасъяс збыльмӧдан случайяс кындзи;
17) туристическӧй удж;
18) лэбач позъяс да горсъяс жугӧдӧм;
19) аншлагъяс, шлагбаумъяс, стендъяс, мудор петкӧдлысь сюръяяс, мукӧд юӧртан пас да индалысь, экологическӧй ордымъясса да шойччанінъясса оборудование бырӧдӧм да тшыкӧдӧм, пуяс вылын гижалӧм да пасъяс вӧчӧм.
6.2.
Заказниклӧн мутасын позьӧ:
1)
заказникӧн веськӧдлысь органкӧд сӧгласуйтӧмӧн нуӧдны наука-туялан уджъяс;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) нуӧдны вӧръясын пӧжарысь да санитарнӧй боксянь видзчысьӧмсӧ могмӧдан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелысь 6.1 пунктса корӧмъяс тӧд вылӧ босьтӧмӧн;
4) нуӧдны вӧр овмӧс котыртан удж;
5) стрӧитны, выльмӧдны, уджӧдны линейнӧй объектъяс сэк, кор найӧс оз позь меститны мӧдлаӧ, а сідзжӧ сы могысь, медым могмӧдны заказник уджӧдӧмсӧ, заказникӧн веськӧдлысь органкӧд сӧгласуйтӧмӧн;
6) заказникӧн веськӧдлысь органкӧд сӧгласуйтӧмӧн капитальнӧя дзоньтавны линейнӧй объектъяс;
7) стрӧитны абу капитальнӧй стрӧйбаяс да сооружениеяс, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
8)
 нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалан да сійӧс могмӧдан мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Мудоръяссӧ опишитӧма Сыктывдінса лесничестволысь 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2020 во вӧльгым тӧлысь 26 лунся 569 №-а шуӧмӧн
(9 №-а содтӧд)
«Ташнюр» республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
«Ташнюр» республика тӧдчанлуна канму вӧр-ва заказниксӧ (водзӧ – заказник) лӧсьӧдӧма «Коми АССР-ын заказникъяс да вӧр-ва памятникъяс индӧм йылысь» Коми АССР-са Министръяс Сӧветлӧн 1978 во вӧльгым тӧлысь 30 лунся 484 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм гидрологическӧй (нюрвывса) нырвизь.
ООПТ-лӧн тыр ним: «Ташнюр» республика тӧдчанлуна канму вӧр-ва заказник.
ООПТ-лӧн дженьыд ним: «Ташнюр» заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны мусюра-йӧнӧда шӧр пармаса вылыс типа нюрлысь эталонсӧ.
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ;
видзны мувывса да ва экосистемаяслысь гидрологическӧй режимсӧ;
лӧсьӧдны условиеяс, медым туявны вӧр-ва комплексъясын ывлавывса процессъяссӧ да видзӧдны экосистемаяслӧн серпас вежсьӧм бӧрся.
3. Заказниклӧн меститчанін да площадь
3.1. Заказникыс меститчӧ «Сыктывдін» муниципальнӧй районса муниципальнӧй юкӧнлӧн да «Кӧрткерӧс» муниципальнӧй районса муниципальнӧй юкӧнлӧн мутасын Сёйты грездсянь 6 км асыв-войвывлань.
Заказниклӧн мутасыс меститчӧ Сыктывкарса лесничестволӧн Трёхозёркаса участковӧй лесничествоын 22-24, 47-49 кварталъяслӧн да Кӧрткерӧсса лесничестволӧн Маджаса участковӧй лесничествоын 89, 90, 97, 101 кварталъяслӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 1 130 га.
_______________
* Оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Кӧрткерӧсса лесничестволӧн Маджаса участковӧй лесничествоын 89 кварталса 32 выделлӧн рытыввыв помсянь Сыктывкарса лесничестволӧн Трёхозёркаса участковӧй лесничествоын 89 кварталса 32 выделлӧн войвыв мудорті, 90 кварталса 37 выделлӧн асыв-войвыв мудорті, 97 кварталса 18 выделлӧн асыввыв мудорті, 101 кварталса 1 выделлӧн асыввыв, лунвыв да рытыввыв мудоръясті, 49 кварталса 3 выделлӧн рытыввыв мудорті, 49 кварталса 4 выделлӧн асыввыв мудорті, 49 кварталса 1 выделлӧн лунвыв мудорті, 48 кварталса 1 выделлӧн лунвыв да рытыввыв мудоръясті, 47 кварталса 4 выделлӧн рытыв-лунвыв мудорті, 22 кварталса 14 выделлӧн рытыввыв мудорті, 23 кварталса 11 выделлӧн рытыв-войвыв мудорті сылӧн войвыв помӧдз да водзӧ веськыда асыв-войвывлань петан чутӧдз.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
_______________
* Оз йӧзӧдсьы.
5. Заказниклӧн мудоръясын меститчысь
видзан вӧр-ва комплексъяс да налӧн компонентъяс
Заказниклӧн торйӧн ёна видзан вӧр-ва комплекс –  тайӧ сьӧкыд нюр система, кӧні эм мусюра-йӧнӧда некымын вылысса массив, мый торйӧдӧма аап типа участокъясӧн. Мусюра-йӧнӧда да мусюра-йӧнӧда-тыа нюръясыс  зэв шоча паныдасьлӧны шӧр пармаса зонаулын. Визувтан гыбадъяс, мезотрофнӧй нюр доръяс да мезоевтрофнӧй нюрдорса гыбадъяс тӧдчымӧн озырмӧдӧны системалысь флористическӧй да ценотическӧй унапӧлӧслунсӧ. Быдмӧгъяссӧ петкӧдлӧма ӧткотыръясӧн либӧ налӧн комплексъясӧн, кутшӧмъяс лӧсялӧны уна типа нюрлы (вылыс, вуджан да аап).
Заказник мутаслысь унджык юкӧнсӧ босьтӧ мусюра-йӧнӧда вылысса куим массив. Комплекслӧн джуджыдінъясын быдмӧгъяса му эжӧдыс зэв ӧткодь. Мусюръяслысь быдмӧгъяса му эжӧдсӧ артмӧдӧмын шӧр пайсӧ босьтӧны нюрвывса кустъяс: нюрвывса момга турун (Chamaedaphne calyculata), керч (Ledum palustre), векньыд коръя подбел (Andromeda polіfolіa), кузьмӧс турипув (Oxycoccus mіcrocarpus), обоеполӧй понпир (Empetrum hermaphrodіtum) да обыкновеннӧй чӧдлач (Vaccіnіum ulіgіnosum). Турунъяс пӧвстын медуна быдмӧ сӧмын мырпом (Rubus chamaemorus). Став мусюрлӧн нитшка эжӧдыс 70-100 % вылӧ артмӧма рудовгӧрд нюр нитшкысь (Sphagnum fuscum). Йӧнӧдъяслӧн туруна эжӧдын вевтыртӧ нюрвывса шейхцерия (Scheuchzerіa palustrіs), зыбуч эжӧр (Carex lіmosa), влагалищнӧй гӧнаюр (Erіophorum vagіnatum), гежӧдджыка гӧрдов гӧнаюр  (E. russeolum). Тайӧ ӧткотыръясын кустъясыс, гӧгрӧс турипув да векньыд коръя подбел кындзи, паныдасьлӧны ӧткӧн-ӧткӧн. Унджык йӧнӧдлӧн нитшка эжӧдын вевтыртӧны балтикаса нюр нитш (Sphagnum baltіcum). Аапа комплексъясыс нюжалӧмаӧсь векньыд визьясӧн вылысса массивъяслӧн мудоръяс пӧлӧн, найӧ визувтанаӧсь, налӧн веркӧсыс омӧля гурана да найӧ ёна васӧдӧсь. Тані паныдасьлӧны кыдзи олиготрофнӧй, вылыс нюръясын тшӧкыда паныдасьлысь мусюръяс, сідзи и ляпкыдджык мезотрофнӧй мусюръяс, кӧні медуна быдмӧ подбел да ляк кыдз (Betula nana), помся да вель уна туруна быдмӧг, мый ёнджыка лӧсялӧ микроляпкыдинъяслы: бутыльчатӧй эжӧр ((Carex rostrata), ойдлан эжӧр (C. magellanіca), кадвуж (Menyanthes trіfolіata). Му веркӧссӧ артмӧдӧ векньыд коръя нюр нитш (Sphagnum angustіfolіum) да магелланскӧй нюр нитш (S. magellanіcum). Йӧнӧдъясыс васӧдӧсь. Ляпкыдінъясын быдмӧны уна пӧлӧс туруна-нитшка да туруна ӧткотыр. Сэні вевтыртӧны нюрвывса шейхцерия, кадвуж, ойдлан эжӧр, бутыльчатӧй эжӧр, эжа сяма пухонос (Baeothrіon caespіtosum). А нитшка эжӧдсӧ артмӧдӧны папиллознӧй нюр нитш (Sphagnum papіllosum), Йенсенлӧн нюр нитш (S. Jensenіі), ыджыд нюр нитш (S.majus), бесколечковӧй варнсторфия (Warnstorfіa exannulata). Йӧнӧдъяс юкӧнын, кӧні ваыс сулалӧ веркӧс вылын быдман став кад чӧж, нитшка ярусыс гежӧд либӧ абу.
Заказникын флораыс зэв озыр да сэні артавсьӧ 80 гӧгӧр сикас, нитшъяс да ройяс пыртӧмӧн. Резерватын быдмӧ еджыд очеретник (Rhynchospora alba) – шоча паныдасьлысь таксон, кутшӧмӧс пыртӧма Коми Республикаса гӧрд небӧгӧ (2019). Нюр дорын уна чутӧсь мӧсняк турун (Dactylorhіza maculata), кутшӧмӧс пыртӧма Быдмӧгъяслӧн лыддьӧгӧ (списокӧ), кодъяслӧн вӧр-ваын олӧм бӧрся колӧ торйӧн видзӧдны да кодъясӧс вӧзйӧма босьтны биология боксянь дӧзьӧр улӧ, мый вынсьӧдӧма Коми Республикаса вӧр-ва озырлун да гӧгӧртас видзан министерстволӧн 2019 во рака тӧлысь 27 лунся 498 №-а тшӧктӧдӧн (3 №-а содтӧд).
6.
Заказник торйӧн ёна видзан режим
6.1.
Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс стрӧитӧм;
2) линейнӧй объектъяс стрӧитӧм, тайӧ Положениелӧн 6.2 пунктын индӧм случайяс кындзи;
3) абу капитальнӧй стрӧйбаяс да сооружениеяс стрӧитӧм, заказниклысь уджалӧмсӧ могмӧдӧм могысь стрӧитӧм кындзи;
4) пуяс да кустъяс кералӧм да механическӧя жугӧдӧм (виччысьтӧм да аварийнӧй ситуацияяс серти случайяс кындзи);
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) прӧмыслӧвӧя кыйсьӧм;
7) муяс бурмӧдӧм; 
8) химия препаратъяс да мувердас видзӧм да наӧн вӧдитчӧм;
9) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзан мероприятиеяс, а сідзжӧ заказник мудоръясын меститчысь вӧр-ва комплексъяс да налысь компонентъяс видзан да бӧр лӧсьӧдан мероприятиеяс нуӧдӧмкӧд йитчӧм случайяс кындзи), механическӧй транспорт средствояс кындзи, кутшӧмъяс ветлӧны да сулалӧны тӧвнас, кор усьӧма лым сэк, кор оз лэдзны му эжӧд, быдмӧгъяса му эжӧд да вӧр пуктасъяс жугӧдӧмсӧ;
10) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му эжӧд да быдмӧгъяс тшыкӧдӧмкӧд абу йитчӧм уджъяс кындзи;
11) мупытшса озырлун, сы лыдын трунда, перйӧм;
12) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс складируйтӧм да меститӧм (видзӧм да гуалӧм), ортсӧ лэдзан ва нуӧдӧм;
13) геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъясын найӧс чукӧртӧм кындзи;
14) му эжӧд да быдмӧгъяс тшыкӧдӧм, вӧчны позяна удж сикасъяс збыльмӧдан случайяс кындзи;
15) лэбач позъяс да горсъяс жугӧдӧм;
16) аншлагъяс, шлагбаумъяс, стендъяс, мудор петкӧдлысь сюръяяс, мукӧд юӧртан пас да индалысь, экологическӧй ордымъясса да шойччанінъясса оборудование бырӧдӧм да тшыкӧдӧм, пуяс вылын гижалӧм да пасъяс вӧчӧм.
6.2.
Заказниклӧн мутасын позьӧ:
1)
заказникӧн веськӧдлысь органкӧд сӧгласуйтӧмӧн нуӧдны наука-туялан уджъяс;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) нуӧдны вӧръясын пӧжарысь да санитарнӧй боксянь видзчысьӧмсӧ могмӧдан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелысь 6.1 пунктса корӧмъяс тӧд вылӧ босьтӧмӧн;
4) нуӧдны вӧр овмӧс котыртан удж;
5)
стрӧитны, выльмӧдны, уджӧдны линейнӧй объектъяс сэк, кор найӧс оз позь меститны мӧдлаӧ, а сідзжӧ сы могысь, медым могмӧдны заказник уджӧдӧмсӧ, заказникӧн веськӧдлысь органкӧд сӧгласуйтӧмӧн;
6)
заказникӧн веськӧдлысь органкӧд сӧгласуйтӧмӧн капитальнӧя дзоньтавны линейнӧй объектъяс;
7) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын. 
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалан да сійӧс могмӧдан мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Мудоръяссӧ опишитӧма Сыктывкарса лесничестволысь 2013 вося, Кӧрткерӧсса лесничестволысь 1992 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2020 во вӧльгым тӧлысь 26 лунся 569 №-а шуӧмӧн
(10 №-а содтӧд)
«Юил» республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
«Юил» республика тӧдчанлуна канму вӧр-ва заказниксӧ (водзӧ – заказник) лӧсьӧдӧма «Республика тӧдчанлуна заказникъяс да вӧр-ва памятникъяс йылысь положениеяс вынсьӧдӧм да выль заказникъяс котыртӧм йылысь» Коми Республикаса Министръяс Сӧветлӧн 1993 во рака тӧлысь 1 лунся 110 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм биологическӧй (ботаническӧй) нырвизь.
ООПТ-лӧн тыр ним: «Юил» республика тӧдчанлуна канму вӧр-ва заказник.
ООПТ-лӧн дженьыд ним: «Юил» заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ лӧсьӧдӧма сы могысь, медым видзны воӧм коз пуктасъяслысь естественнӧй вӧръяссӧ да наысь артмӧм производнӧйяс пармаса фитоценозъяс.
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ, сы лыдын шоча паныдасьлысь сикасъяслысь оланінсӧ да популяцияяссӧ;
лӧсьӧдны условиеяс, медым туявны вӧр-ва комплексъясын ывлавывса процессъяссӧ да видзӧдны экосистемаяслӧн серпас вежсьӧм бӧрся.
3. Заказниклӧн меститчанін да площадь
3.1. Заказникыс меститчӧ «Сыктывдін» муниципальнӧй районса муниципальнӧй юкӧнлӧн мутасын Моров грездсянь 9 км рытыввывлань.
Заказниклӧн мутасыс меститчӧ Сыктывкарса лесничестволӧн Выльгортса участковӧй лесничествоын 31-34, 52, 53, 69, 70, 86, 87, 100-102, 116, 117, 126, 131 кварталъяслӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 3 626,39 га.
_______________
* Оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Сыктывкарса лесничестволӧн Выльгортса участковӧй лесничествоын 31 кварталлӧн войвыв помсянь 31-33 кварталъяслӧн войвыв мудоръясті, 34 кварталлӧн войвыв да асыввыв мудоръясті, 53 кварталлӧн войвыв, асыввыв да лунвыв мудоръясті, 70, 87 кварталъяслӧн асыввыв мудоръясті, 102 кварталлӧн войвыв да асыввыв мудоръясті, 117 кварталлӧн войвыв, асыввыв да лунвыв мудоръясті, 126 кварталлӧн асыввыв мудорті, 131 кварталлӧн асыввыв, лунвыв да рытыввыв мудоръясті, 126, 116 кварталъяслӧн рытыввыв мудоръясті, 101 кварталлӧн лунвыв мудорті, 100 кварталлӧн лунвыв да рытыввыв мудоръясті, 86 кварталлӧн рытыввыв мудорті, 69 кварталлӧн рытыввыв да войвыв мудоръясті, 52 кварталлӧн рытыввыв мудорті, 33, 32 кварталъяслӧн лунвыв мудоръясті, 31 кварталлӧн лунвыв да рытыввыв мудорті петан чутӧдз.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
_______________
* Оз йӧзӧдсьы.
5. Заказниклӧн мудоръясын меститчысь 
видзан вӧр-ва комплексъяс да налӧн компонентъяс
Заказниклысь видзан вӧр-ва комплекссӧ петкӧдлӧма веж нюр нитшка да шочджыка турун типа том да шӧр арлыда коръя пуяслӧн (пашкыр кыдзлӧн (Betula pubescens) да обыкновеннӧй пипулӧн (Populus tremula) массивъясӧн. Пасйӧма веж нюр нитшка пӧрысь пипу расъяслӧн да козъя вӧръяслӧн, кулӧм эжӧр сора пипуа-кыддза вӧръяслӧн участокъяс. Коръя вӧръясыс быдмӧмаӧсь выль пӧв, найӧ артмисны козъя вӧр местаын пӧрӧдчӧмъяс бӧрын. Юил юлӧн ковтысыс абу паськыд (100-150 метрӧдз), унджык юкӧныс тырӧма кустъясӧн. Сылы лӧсялӧны гырысь злака видзьяслӧн неыджыд участокъяс, кутшӧмъяс ёнджыкасӧ артмӧмаӧсь тростниковӧй двукисточникысь (Phalarіs arundіnacea) да пемыдгӧрд лия турунысь (Calamagrostіs purpurea). Террасаясбердса ляпкыдінъясын, кӧні ваыс сулалӧ, эмӧсь омӧля тшыкӧдӧм старшӧй класса арлыда туруна-нитшка да нитшка типа коз пуктасъяс. Заказниклӧн сосудистӧй быдмӧгъяслӧн флораын артавсьӧ 195 сикас (республикалӧн пармаса зоналӧн флораысь 19.4 %). Сылӧн сикас серти озырлун тшупӧдыс ичӧтджык, тырвыйӧ туялӧм шӧр пармаса зонаувлӧн локальнӧй флораяс серти. Тайӧ мыйкӧ мында йитчӧма сыкӧд, мый резерват мутасын вевтыртӧны вӧр ценозъяс да сылӧн быдмӧгъяса му эжӧдын неыджыд пайыс лоӧ видзвывса, берегдор васа да ва ӧткотыръяслӧн. Резерват мудоръясын пасйӧма кык сикас сосудистӧй быдмӧг, кутшӧмъясӧс пыртӧма Коми Республикаса гӧрд небӧгӧ (2019): обыкновеннӧй подъельник (Hypopіtys monotropa) да Морицлӧн чардби турун (Vіola maurіtіі).
Коръя да идза нитшъяслӧн унапӧлӧслуныс, кутшӧмъясӧс аддзӧма заказникын, лоӧ 70 сикас (республикалӧн бриофлора ӧтувъя чукӧрысь 15 %), печеночникъяслӧн – 38 сикас (23 %). Тані пасйӧма шоча паныдасьлысь нитш, кутшӧмӧс видзӧны кыдзи Коми Республикаын, сідзи и Европаса странаясын, – гӧна неккера (Neckera pennata). Резерват мудоръясын аддзӧма 128 сикас рой (регионлӧн лихенобиота ӧтувъя унапӧлӧслунысь 13 %). Листоватӧй ройсӧ, легочнӧй лобариясӧ (Lobarіa pulmonarіa), коді тшӧкыдджыка быдмӧ гырысь пипу пучӧръяс вылын, пыртӧма Коми Республикаса гӧрд небӧгӧ (2019). Афиллофороиднӧй тшакъяслӧн биотаын артавсьӧ 143 сикас (республика мутаслы тӧдса таксонъяс ӧтувъя лыдысь 33, 3%); ӧти сикас – руд лисичка (Craterellus cornucopіoіdes) – пыртӧма Коми Республикаса гӧрд небӧгӧ (2019). Заказниклӧн мутасын аддзӧма 16 сикас юрсигусь да 21 сикас бобув. Пасйӧма ӧти сикас, кодӧс пыртӧма Коми Республикаса гӧрд небӧгӧ (2019), – плавкӧс юрсигусь (Lіbellula depressa) да кык сикас, кодъясӧс пыртӧма Звер-пӧтка лыддьӧгӧ (списокӧ), кодъяслӧн вӧр-ваын олӧм бӧрся колӧ торйӧн видзӧдны да кодъясӧс вӧзйӧма босьтны биология боксянь дӧзьӧр улӧ, мый вынсьӧдӧма Коми Республикаса вӧр-ва озырлун да гӧгӧртас видзан министерстволӧн 2019 во рака тӧлысь 27 лунся 498 №-а тшӧктӧдӧн (4 №-а содтӧд): мича ань юрсигусь (Calopteryx vіrgo) да махаон бобув (Papіlіo machaon).
6.
Заказник торйӧн ёна видзан режим
6.1.
Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс стрӧитӧм;
2) линейнӧй объектъяс стрӧитӧм, тайӧ Положениелӧн 6.2 пунктын индӧм случайяс кындзи;
3)
вӧр кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
4)
вӧр культураяс лӧсьӧдӧмӧн вӧр бурмӧдӧм, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
5)
абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6)
древесина да живица заптӧм;
7)
геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъясын найӧс чукӧртӧм кындзи;
8)
муяс бурмӧдӧм; 
9)
видз-му овмӧсса пемӧсъясӧс йирсьӧдӧм (та вылӧ индӧм местаясысь бокын), налы гожся лагеръяс да ваннаяс котыртӧм;
10) оланпастэчасӧн урчитӧм пӧрадокын прӧмыслӧвӧя, любительскӧя да спортивнӧя кыйсьӧм;
11)
промышленнӧя чери кыйӧм;
12)
туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзан мероприятиеяс, а сідзжӧ заказник мудоръясын меститчысь вӧр-ва комплексъяс да налысь компонентъяс видзан да бӧр лӧсьӧдан мероприятиеяс нуӧдӧмкӧд йитчӧм случайяс кындзи), механическӧй транспорт средствояс кындзи, кутшӧмъяс ветлӧны да сулалӧны тӧвнас, кор усьӧма лым сэк, кор оз лэдзны му эжӧд, быдмӧгъяса му эжӧд да вӧр пуктасъяс жугӧдӧмсӧ;
13) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му эжӧд да быдмӧгъяс тшыкӧдӧмкӧд абу йитчӧм уджъяс кындзи;
14)
мупытшса озырлун перйӧм;
15)
заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс складируйтӧм да меститӧм (видзӧм да гуалӧм), ортсӧ лэдзан ва нуӧдӧм;
16)
химия препаратъяс да мувердас видзӧм да наӧн вӧдитчӧм;
17)
му эжӧд да быдмӧгъяс тшыкӧдӧм, вӧчны позяна удж сикасъяс збыльмӧдан случайяс кындзи;
18) лэбач позъяс да горсъяс жугӧдӧм;
19) аншлагъяс, шлагбаумъяс, стендъяс, мудор петкӧдлысь сюръяяс, мукӧд юӧртан пас да индалысь, экологическӧй ордымъясса да шойччанінъясса оборудование бырӧдӧм да тшыкӧдӧм, пуяс вылын гижалӧм да пасъяс вӧчӧм.
 6.2.
Заказниклӧн мутасын позьӧ:
1)
заказникӧн веськӧдлысь органкӧд сӧгласуйтӧмӧн нуӧдны наука-туялан, экологияӧн паськыда тӧдмӧдан да туристическӧй удж;
2)
оланпастэчасӧн урчитӧм пӧрадокын любительскӧя да спортивнӧя кыйны чери;
3)
нуӧдны вӧръясын пӧжарысь да санитарнӧй боксянь видзчысьӧмсӧ могмӧдан, вӧр бурмӧдан да вӧр бӧрся дӧзьӧритан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелысь 6.1 пунктса корӧмъяс тӧд вылӧ босьтӧмӧн;
4) нуӧдны вӧр овмӧс котыртан удж;
5)
стрӧитны, выльмӧдны, уджӧдны линейнӧй объектъяс сэк, кор найӧс оз позь меститны мӧдлаӧ, а сідзжӧ сы могысь, медым могмӧдны заказник уджӧдӧмсӧ, заказникӧн веськӧдлысь органкӧд сӧгласуйтӧмӧн;
6)
заказникӧн веськӧдлысь органкӧд сӧгласуйтӧмӧн капитальнӧя дзоньтавны линейнӧй объектъяс;
7)
стрӧитны абу капитальнӧй стрӧйбаяс да сооружениеяс, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
8) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалан да сійӧс могмӧдан мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Мудоръяссӧ опишитӧма Сыктывкарса лесничестволысь 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2020 во вӧльгым тӧлысь 26 лунся 569 №-а шуӧмӧн
(11 №-а содтӧд)
«Ярега нюр» республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
«Ярега нюр» республика тӧдчанлуна канму вӧр-ва заказниксӧ (водзӧ – заказник) лӧсьӧдӧма «Республика тӧдчанлуна заказникъяс да вӧр-ва памятникъяс йылысь положениеяс вынсьӧдӧм да выль заказникъяс котыртӧм йылысь» Коми Республикаса Министръяс Сӧветлӧн 1993 во рака тӧлысь 1 лунся 110 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм гидрологическӧй (нюрвывса) нырвизь.
ООПТ-лӧн тыр ним: «Ярега нюр» республика тӧдчанлуна канму     вӧр-ва заказник.
ООПТ-лӧн дженьыд ним: «Ярега нюр» заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны гӧгрӧс турипувлысь (Oxycoccus palustrіs) быдманінъяссӧ да быдман условиеяссӧ.
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ;
видзны мувывса да ва экосистемаяслысь гидрологическӧй режимсӧ;
лӧсьӧдны условиеяс, медым туявны вӧр-ва комплексъясын ывлавывса процессъяссӧ да видзӧдны экосистемаяслӧн серпас вежсьӧм бӧрся.
3. Заказниклӧн меститчанін да площадь
3.1. Заказникыс меститчӧ «Сыктывдін» муниципальнӧй районса муниципальнӧй юкӧнлӧн мутасын Ичӧт Слуда грездсянь 4,5 км войвывлань.
Заказниклӧн мутасыс меститчӧ Чернамса лесничестволӧн Часса участковӧй лесничествоын 120, 121 кварталъяслӧн мудоръясын. 
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 21,1 га.
_______________
* Оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Чернамса лесничестволӧн Часса участковӧй лесничествоын 121 кварталса 4 выделлӧн войвыв, асыввыв да лунвыв мудоръясті, 120 кварталса 30 выделлӧн лунвыв да рытыввыв мудоръясті.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
_______________
* Оз йӧзӧдсьы.
5. Заказниклӧн мудоръясын меститчысь
видзан вӧр-ва комплексъяс да налӧн компонентъяс
Заказниклысь видзан вӧр-ва комплекссӧ петкӧдлӧма вӧртӧм олигомезотрофнӧй нюрӧн. Нюр помыс вӧрсялӧма. Вӧрсӧ ёнджыкасӧ артмӧдӧ обыкновеннӧй пожӧм (Pіnus sylvestrіs). Сибирса козсӧ (Pіcea obovata) да пашкыр кыдзсӧ (Betula pubescens) пасйӧма сӧмын участокъясын, кутшӧмъяс веськыда лоӧны вӧркӧд орччӧн. Микрорельефыс ляпкыд вутшъяса, вутшъясыс быдмӧны пу пучӧръяс дорын. Нюр доръясын быдмӧгъяса му эжӧдын тӧдчана площадь босьтӧны куста-эжӧра-нитшка фитоценозъяс. Тайӧ мозаичнӧй ӧткотыръяс, кӧні кустъясыс быдмӧны джуджыдінъясын, а турунъяс – вутшъяс костын. Быд сикас-доминантлӧн (нюрвывса момга турунлӧн (Chamaedaphne calyculata), векньыд коръя подбеллӧн (Andromeda polіfolіa), обыкновеннӧй чӧдлачлӧн (Vaccіnіum ulіgіnosum), шерстистоплоднӧй эжӧрлӧн (Carex lasіocarpa), бутыльчатӧй эжӧрлӧн (C. rostrata) да влагалищнӧй гӧнаюрлӧн (Erіophorum vagіnatum)) проективнӧй эжӧдыс тайӧ либӧ мӧд участкын вермас лоны 30-40 %. Гӧгрӧс турипувйыс абу ёна уна, но быдмӧ пӧшти быд ӧткотырын оз сӧмын нюр дорын, но и нюр шӧрын. Му веркӧсыс мозаичнӧй да артмӧма нюр да веж нитш сорасысь. Массивлӧн шӧр юкӧныс пӧшти вӧртӧм. Микрорельефыс тані вутшка либӧ вутшка-гыбада, паныдасьлӧны и шыльыд веркӧса участокъяс. Микроджуджыдинъясыс босьтӧны 10-сянь 50 %-ӧдз площадьсӧ, сэні эмӧсь куста-нитшка либӧ куста-гӧнаюра-нитшка ӧткотыръяс. Сэні туруна-куста ярусыс бура сӧвмӧма да артмӧма тшӧкыда паныдасьлысь нюрвывса быдмӧгъясӧн, на лыдын медся уна момга турун, подбел да влагалищнӧй гӧнаюр. Вутшъяслӧн нитшка ярусыс артмӧма рудовгӧрд нюр нитшкӧн (Sphagnum fuscum). Вутшъяс костын эмӧсь шейхцерияа-нитшка да шейхцерияа-эжӧра-нитшка йӧнӧдъяс. Сэні гыбада нитшка ковёр кузя паныдасьлӧны ӧтиа-ӧтиа нюрвывса шейхцериия (Scheuchzerіa palustrіs) да зыбуч эжӧр (Carex lіmosa).
Резерват мутасын пасйӧма 40 гӧгӧр сикас быдмӧг, найӧ ставныс паськыда паськалӧмаӧсь шӧр пармаса зонаувлӧн нюръясын.
6.
Заказник торйӧн ёна видзан режим
6.1.
Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс стрӧитӧм;
2) линейнӧй объектъяс стрӧитӧм, тайӧ Положениелӧн 6.2 пунктын индӧм случайяс кындзи;
3) абу капитальнӧй стрӧйбаяс да сооружениеяс стрӧитӧм, заказниклысь уджалӧмсӧ могмӧдӧм могысь стрӧитӧм кындзи;
4) пуяс да кустъяс кералӧм да механическӧя жугӧдӧм (виччысьтӧм да аварийнӧй ситуацияяс серти случайяс кындзи);
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) прӧмыслӧвӧя кыйсьӧм;
7) муяс бурмӧдӧм;
8) химия препаратъяс да мувердас видзӧм да наӧн вӧдитчӧм;
9) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзан мероприятиеяс, а сідзжӧ заказник мудоръясын меститчысь вӧр-ва комплексъяс да налысь компонентъяс видзан да бӧр лӧсьӧдан мероприятиеяс нуӧдӧмкӧд йитчӧм случайяс кындзи), механическӧй транспорт средствояс кындзи, кутшӧмъяс ветлӧны да сулалӧны тӧвнас, кор усьӧма лым сэк, кор оз лэдзны му эжӧд, быдмӧгъяса му эжӧд да вӧр пуктасъяс жугӧдӧмсӧ;
10) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му эжӧд да быдмӧгъяс тшыкӧдӧмкӧд абу йитчӧм уджъяс кындзи;
11) мупытшса озырлун, сы лыдын трунда, перйӧм;
12) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс складируйтӧм да меститӧм (видзӧм да гуалӧм), ортсӧ лэдзан ва бокӧ нуӧдӧм;
13) геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъясын найӧс чукӧртӧм кындзи;
14) му эжӧд да быдмӧгъяс тшыкӧдӧм, вӧчны позяна удж сикасъяс збыльмӧдан случайяс кындзи;
15) лэбач позъяс да горсъяс жугӧдӧм;
16) аншлагъяс, шлагбаумъяс, стендъяс, мудор петкӧдлысь сюръяяс, мукӧд юӧртан пас да индалысь, экологическӧй ордымъясса да шойччанінъясса оборудование бырӧдӧм да тшыкӧдӧм, пуяс вылын гижалӧм да пасъяс вӧчӧм.
6.2.
Заказниклӧн мутасын позьӧ:
1)
заказникӧн веськӧдлысь органкӧд сӧгласуйтӧмӧн нуӧдны наука-туялан уджъяс;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) нуӧдны вӧръясын пӧжарысь да санитарнӧй боксянь видзчысьӧмсӧ могмӧдан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелысь 6.1 пунктса корӧмъяс тӧд вылӧ босьтӧмӧн;
4) нуӧдны вӧр овмӧс котыртан удж;
5)
стрӧитны, выльмӧдны, уджӧдны линейнӧй объектъяс сэк, кор найӧс оз позь меститны мӧдлаӧ, а сідзжӧ сы могысь, медым могмӧдны заказник уджӧдӧмсӧ, заказникӧн веськӧдлысь органкӧд сӧгласуйтӧмӧн;
6)
заказникӧн веськӧдлысь органкӧд сӧгласуйтӧмӧн капитальнӧя дзоньтавны линейнӧй объектъяс;
7) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалан да сійӧс могмӧдан мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Мудоръяссӧ опишитӧма Чернамса лесничестволысь 2003 вося вӧр овмӧс котыртан да нуӧдан материалъяс тӧд вылӧ босьтӧмӧн.
Коми Республикаса Веськӧдлан котырлӧн
2020 во вӧльгым тӧлысь 26 лунся 569 №-а шуӧм дорӧ
12 №-а СОДТӦД
Коми АССР-са Министръяс Сӧветлӧн, 
Коми Республикаса Министръяс Сӧветлӧн 
ӧткымын шуӧмӧ пыртӧм вежсьӧмъяс
ЛЫДДЬӦГ
1. Коми АССР-ын заказникъяс да вӧр-ва памятникъяс индӧм йылысь» Коми АССР-са Министръяс Сӧветлӧн 1978 во вӧльгым тӧлысь 30 лунся 484 №-а шуӧмын:
1) Нюръясын – вӧр-ва памятникъясын (шуӧм дорӧ 4 №-а содтӧд):
«
	Ташнюр
	1465
	Кӧрткерӧс
	Кӧрткерӧсса лесхоз, Маджаса лесничество
	97 кв.
	Вуджан типа пуа-куста-нитшка  массив. Турипувъя нюр

	
	
	
	
	
	    »,
	
	
	

	«
	
	
	
	
	
	
	
	

	Пычимса
	400
	Сыктывкар
	Сыктывкарса лесхоз Эжваса лесничество
	67 - 70 кв.
	-"-

	
	
	
	
	
	    »,
	
	
	

	«
	
	
	
	
	
	
	
	

	Кӧкыльнюр
	950
	Сыктывдін
	Сыктывдінса лесхоз Шыладорса лесничество
	24 - 26, 
45 - 47 кв. 
	-"-

	
	
	
	
	
	    »
	
	
	


позицияяс киритны;
2) Мукӧд заказникын (шуӧм дорӧ 5 №-а содтӧд):
а) содтыны татшӧм сюрӧса позицияяс:
«
	Кӧкыльнюр
	1100
	«Сыктывдін» МР МЮ
	Сыктывдінса лесничество, Шыладорса участковӧй лесничество
	70, 71, 90-93, 128-131, 169, 170, 618 кварталъяс
	нюрвывса мезоолиготрофнӧй система, кытчӧ пырӧ некымын массив

	Пычимса
	410
	«Сыктывдін» МР МЮ, «Сыктывкар» КК МЮ
	Сыктывдінса лесничество, Слудаса участковӧй лесничество
	89 кварталса 22 выдел, 90 кварталса 20, 23 выдел, 117 кварталса 6, 7 выдел
	шӧр пармаын тшӧкыда паныдасьлысь вылыс нитшка нюр

	
	
	
	Сыктывкарса лесничество, 
Эжваса участковӧй лесничество
	56 квартал 13 выдел, 67 квартал 1 выдел, 68 квартал 1 выдел
	

	Ташнюр
	1130
	«Сыктывдін» МР МЮ, «Кӧрткерӧс» МР МЮ
	Сыктывкарса лесничество, Трёхозёркаса участковӧй лесничество
	22 кварталса 14 выдел, 23 кварталса 11 выдел, 24 кварталса 2 выдел, 47 кварталса 4 выдел, 48 кварталса 1 выдел, 49 кварталса 1, 3 выдел
	мусюра-йӧнӧда шӧр пармаса вылыс типа нюрлӧн эталон

	
	
	
	Кӧрткерӧсса лесничество, Маджаса участковӧй лесничество
	89 кварталса 32 выдел, 90 кварталса 37 выдел, 97 кварталса 18 выдел, 101 кварталса 1 выдел
	


».
2. «Шоча паныдасьысь быдмӧгъяс да пемӧсъяс видзан юалӧмъяс серти Коми АССР-са Министръяс Сӧветлысь шуӧмъяссӧ збыльмӧданног йылысь да заказникъяс да вӧр-ва памятникъяс содтӧд индӧм йылысь» Коми АССР-са Министръяс Сӧветлӧн 1984 во рака тӧлысь 29 лунся 90 №-а шуӧмын:
Коми АССР-ын выльӧн котыртӧм заказникъясын (шуӧм дорӧ 1 №-а содтӧд):
дас квайтӧд да дас сизимӧд позицияяс гижны тадзи:
«
	«Сыктывкарса», канму вӧр-ва, республикаса
	биологическӧй
(ботаническӧй) 
нырвизь
	«Сыктывдін» МР МЮ Моров гр.-сянь 6 км войвывлань
	Шоча паныдасьлысь быдмӧгъяслӧн оланін
	«Сыктывкарса» республика тӧдчанлуна канму вӧр-ва заказник йылысь положение серти 

	«Озёлса», 
республикаса
	комплекснӧй (ландшафтнӧй)
	Меститчӧ «Сыктывдін» МР МЮ мутасын, Озёл сиктсянь 5,5 км асыв-лунвывлань, Эжва юлӧн веськыд берегын, Ташъю ю вомсянь 9 км кывтыд, Сьӧдвад, Кельчиаты тыяс да Эжва юлӧн вис костын, мый войвывсянь кытшалӧ Визябӧжса ді Сыктывкарса лесничестволӧн Трёхозёркаса участковӧй лесничествоын 210 кварталлӧн мудорын.
	Шоча паныдасьлысь ойдланін, мый лӧсялӧ Эжва юлӧн шӧр визувлы, сылӧн мылькъя-веретя ландшафтӧн
	«Озёлса» республика тӧдчанлуна канму вӧр-ва заказник йылысь положение серти


».
3. «Республика (АССР) тӧдчанлуна заказникъяс да вӧр-ва памятникъяс йылысь положениеяс вынсьӧдӧм йылысь» Коми АССР-са Министръяс Сӧветлӧн 1988 во йирым тӧлысь 31 лунся 222 №-а шуӧмын:
шуӧм дорӧ 11 №-а содтӧд да 30 №-а содтӧд киритны.
4. «Коми АССР-ын выль заказникъяс да вӧр-ва памятникъяс котыртӧм йылысь» Коми АССР-са Министръяс Сӧветлӧн 1989 во кӧч тӧлысь             26 лунся 193 №-а шуӧмын:
1) Коми АССР-ын выльӧн котыртӧм заказникъясын (шуӧм дорӧ 1   №-а содтӧд):
 а) нёльӧд позиция гижны тадзи:
 «
	«Еджыд»,
канму вӧр-ва, республикаса
	комплекснӧй (ландшафтнӧй) нырвизь
	Заказник меститчӧ «Сыктывдін» МР МЮ да «Емдін» МР МЮ мутасын Паль сиктсянь 8 км войвывлань.
Заказниклӧн мутасыс меститчӧ Чернамса лесничестволӧн Часса участковӧй лесничествоын 2-4, 8-15, 22 (юкӧн), 23 (юкӧн) 24-30, 79 (юкӧн) 80-84, 104-108, 132-137, 153-156, 168-170, 178-180 кварталъяслӧн мудоръясын.
	Эжва юлӧн шӧр визулын вӧр-ва ландшафтса ва юкан ягвыв террасаяслӧн вӧр-ва комплекс
	«Еджыд» республика тӧдчанлуна канму вӧр-ва заказник йылысь положение серти


»;
б) кызь квайтӧд позиция гижны тадзи:
«
	«Ваньваднюр»,
канму вӧр-ва, республикаса
	гидрологическӧй (нюрвывса) нырвизь
	Заказник меститчӧ «Сыктывдін» МР МЮ мутасын, Озёл сиктсянь 4 км асыввывлань.
Заказниклӧн мутасыс меститчӧ Сыктывкарса лесничестволӧн Трёхозёркаса участковӧй лесничествоын 132-134, 196, 200, 202 кварталъяслӧн мудоръясын.
	Турипувъя нюр
	«Ваньваднюр» республика тӧдчанлуна канму вӧр-ва заказник йылысь положение серти


»;
2) Коми АССР-са видзан вӧр-ва мутасъяс да объектъяс выль сикасъяс вылӧ юклӧмын (шуӧм дорӧ 3 №-а содтӧд):
«
	Озёлса
	Сыктывдінса
	-"-
	Ботаническӧй заказник
	Ботаническӧй вӧр-ва памятник


»
позиция киритны.
5. «Республика тӧдчанлуна заказникъяс да вӧр-ва памятникъяс йылысь положениеяс вынсьӧдӧм да выль заказникъяс котыртӧм йылысь» Коми Республикаса Министръяс Сӧветлӧн 1993 во рака тӧлысь 1 лунся  110 №-а шуӧмын:
1) шуӧм дорӧ 5 №-а содтӧд да 72 №-а содтӧд киритны;
2) Коми Республикаса выльӧн котыртӧм заказникъясын (шуӧм дорӧ 74 №-а содтӧд):
медводдза-коймӧд позицияяс гижны тадзи:
«
	«Ярега нюр»,
канму вӧр-ва, республикаса
	гидрологическӧй (нюрвывса)
	Заказник меститчӧ «Сыктывдін» муниципальнӧй районса муниципальнӧй юкӧнлӧн мутасын Ичӧт Слуда грездсянь 4,5 км войвывлань.
Заказниклӧн мутас меститчӧ Чернамса лесничестволӧн Часса участковӧй лесничествоын 120, 121 кварталъяслӧн мудоръясын. Заказник мутаслӧн площадьыс лоӧ 21,1 га.
	Турипувъя нюр
	«Ярега нюр» республика тӧдчанлуна канму вӧр-ва заказник йылысь положение серти

	«Важъёлью»,
канму вӧр-ва, республикаса
	комплекснӧй (ландшафтнӧй) нырвизь
	Заказник меститчӧ «Сыктывдін» муниципальнӧй районса муниципальнӧй юкӧнлӧн мутасын Выльгорт сиктсянь 6 км рытыв-войвывлань.
Заказниклӧн мутасӧ пырӧ кык участок:
1) 1 №-а участок меститчӧ Сыктывкарса лесничестволӧн Сыктывкарса участковӧй лесничествоын 90, 91, 104, 107, 125-127 кварталъяслӧн, Сыктывкарса лесничестволӧн Выльгортса участковӧй лесничествоын 14, 15, 30 кварталъяслӧн мудоръясын.
2) 2 №-а участок меститчӧ Сыктывкарса лесничестволӧн Выльгортса участковӧй лесничествоын 48 кварталлӧн мудоръясын.
Заказник мутасӧ сідзжӧ пырӧны видз-му овмӧс тӧдчанлуна став муыс, мый меститчӧ Сыктывкарса лесничестволӧн Сыктывкарса участковӧй лесничестволӧн 91, 104, 107, 126, 127 кварталъясын да Сыктывкарса лесничестволӧн Выльгортса участковӧй лесничестволӧн 14 кварталын. Заказник мутаслӧн площадьыс лоӧ 1589,13 га.
	Важъёлью ю пӧлӧн вӧр-ва комплекс (Сыктыв юлӧн шуйга вож)
	«Важъёлью» республика тӧдчанлуна канму вӧр-ва заказник йылысь положение серти

	«Юил»,
канму вӧр-ва, республикаса
	биологическӧй (ботаническӧй)
	Заказник меститчӧ «Сыктывдін» муниципальнӧй районса муниципальнӧй юкӧнлӧн мутасын Моров грездсянь 9 км рытыввывлань.
Заказниклӧн мутас меститчӧ Сыктывкарса лесничестволӧн Выльгортса участковӧй лесничествоын 31-34, 52, 53, 69, 70, 86, 87, 100-102, 116, 117, 126, 131 кварталъяслӧн мудоръясын. Заказник мутаслӧн площадьыс лоӧ 3 626,39 га.
	Воӧм коз пуктасъяслӧн естественнӧй вӧръяс да наысь артмӧм производнӧйяс пармаса фитоценозъяс
	«Юил» республика тӧдчанлуна канму вӧр-ва заказник йылысь положение серти


».
6. «Коми Республика мутасын 1993 воын выльӧн котыртӧм заказникъяс йылысь положениеяс вынсьӧдӧм йылысь» Коми Республикаса Министръяс Сӧветлӧн 1994 во косму тӧлысь 11 лунся 147 №-а шуӧмын:
шуӧм дорӧ 1 №-а содтӧд, 2 №-а содтӧд да 3 №-а содтӧд киритны.
7. «Каргортса» республика тӧдчанлуна видзан вӧр-ва ландшафт артмӧдӧм йылысь» Коми Республикаса Веськӧдлан котырлӧн 2012 во моз тӧлысь 13 лунся 343 №-а шуӧмын: 
1) нимсӧ гижны тадзи:
«Каргортса» республика тӧдчанлуна канму вӧр-ва заказник артмӧдӧм йылысь»;
2) водзкывйын «Коми Республикаын гӧгӧртас видзан юкӧнын йитӧдъяс ладмӧдӧм йылысь» Коми Республикаса Оланпаслӧн 3 статьяса 1 юкӧнлӧн 1 пункт» кывъяс вежны «Коми Республикаын республика да меставывса тӧдчанлуна торйӧн ёна видзан вӧр-ва мутасъяс йылысь» Коми Республикаса Оланпаслӧн 3 статьяса 3 пункт» кывъясӧн;
3) 1 пунктын «Каргортса» республика тӧдчанлуна видзан вӧр-ва ландшафт» кывъяс вежны «Каргортса» республика тӧдчанлуна канму вӧр-ва заказник» кывъясӧн;
4) 2 пункт гижны тадзи: 
«2. Котыртны видзан режимсӧ «Каргортса» республика тӧдчанлуна канму вӧр-ва заказник йылысь положение серти.»;
5) шуӧм дорӧ содтӧдсӧ киритны.
